
ПРАДМОВА
	Краязнаўчы бібліяграфічны даведнік “Праваслаўныя храмы Навагрудскай епархіі” змяшчае звесткі аб гістарычным і сучаснасным развіцці епархіі. 
	У выданні прадстаўлены праваслаўныя храмы горада Навагрудка і Навагрудскага раёна, якія дзейнічаюць па сённяшні дзень, і храмы, якія да нашых дзён не захаваліся, але звесткі пра іх засталіся ў друкаваных крыніцах.
	Інфармацыя пра храмы змяшчае кароткую гісторыю іх ўзнікнення і архітэктурнае апісанне будынка праваслаўнай святыні, фотаздымкі. Акрамя таго, у даведніку прадстаўлены крыніцы бібліяграфіі, у якіх быў знойдзены дадзены матэрыял, які размешчаны ў алфавітным парадку назваў праваслаўных храмаў. Бібліяграфічныя запісы згрупаваны ў адваротнай храналогіі.
	Выказваем шчырае дзякуй Грыню Івану Сяргеевічу і Кокаш Ірыне Уладзіміраўне  за прадастаўленую інфармацыю аб праваслаўных храмах Навагрудчыны.
	Выданне будзе карысным і цікавым вучням, настаўнікам, краязнаўцаў і ўсім, хто цікавіцца архітэктурай, гісторыяй праваслаўя на Навагрудчыне.  
	
Даведнiк падрыхтавала 
загадчык бiблiятэкi ДУА “Гiмназiя №1 г. Навагрудка”
В.П.МАЛЫШЧЫК 
	

З ГІСТОРЫІ НАВАГРУДСКАЙ ЕПАРХІІ

	Навагрудская епархія – старэйшая ў нашай праваслаўнай краіне. У яе склад уваходзяць дзевяць благачыній: Навагрудскае, Слонімскае, Дзятлаўскае, Лідскае, Карэліцкае, Іўеўскае, Смаргонскае, Ашмянскае і Астравецкае, якія падзелены на 95 прыходаў.
	Гісторыя епархіі, якая налічвае амаль сем стагоддзяў, ведала часы росквіту і ганенняў, заняпаду і станаўлення.
	Апошняе адраджэнне Навагрудскай епархіі пачалося роўна дваццаць шэсць год таму назад, Пастановай Свяцейшага Патрыярха Маскоўскага і ўсёй Русі Аляксея ІІ і Свяшчэннага Сінода Рускай Праваслаўнай Царквы 19 лютага 1990 года.
	Кафедральны горад сучаснай Навагрудскай епархіі быў заснаваны ў 958 годзе Вялікім князем Кіеўскім -Яраславам Мудрым. У XII стагоддзі тут ужо быў збудаваны храм у гонар першых рускіх святых - пакутнікаў Барыса і Глеба, які праз два стагоддзі даў пачатак мужчынскаму манастыру, які стаў у 1317 годзе цэнтрам Літоўска-Навагрудскай мітраполіі. Гістарычныя перыпетыі не далі магчымасці гораду Навагрудку надоўга ўтрымаць статус сталіцы Вялікага Княства Літоўскага (з 1252 г.) і цэнтра мітраполіі Канстанцінопальскага патрыярхата. Палітычная барацьба, войны і эпідэміі ператварылі Навагрудак у звычайны правінцыйны гарадок.
	Калісьці Наваградак, сталіца Вялікага Княства Літоўскага, быў цэнтрам царкоўнага жыцця Заходняй Русі. Вядома, что ў ХІІ стагоддзі тут ужо дзейнічаў праваслаўны храм, а ў ХVІ – дзейнічалі дзесяць праваслаўных цэркваў і горад атрымаў афіцыйны герб з выявай святога Архангела Міхаіла.
	У асноўным насельніцтва епархіі было праваслаўным.
	З цягам часу Наваградак перастае быць сталіцай Вялікага Княства Літоўскага, а пасля 1596 года, калі на землях Белай Русі пачалі сілаю распаўсюджваць унію з рымска-каталіцйкай царквою, Літоўска-Наваградская праваслаўная мітраполія фактычна спыніла сваё існаванне. 
	Праваслаўная вера, усёй душой прынятая насельніцтвам, стала забароненай: у веруючых забіралі цэрквы і манастыры, а ў прыгожых кутках гарадоў і мястэчак будаваліся ўніяцкія храмы і велічныя касцёлы. Польшча імкнулася захапіць гэтыя землі, ішло павальнае акаталічванне беларускага насельніцтва.
	У ХVІІІ стагоддзі, для таго, каб правесці абрад хрышчэння, вянчання і пахавання чалавека – можна было толькі з дазволу ксяндза за ўстаноўленную плату. А публічна пахаваць можна было толькі ноччу.
	Шмат гора і пакут прынесла беларусам унія. 
	Толькі ў 1839 годзе , пасля Полацкага Сабора, унія была скасавана на тэрыторыі Беларусі, паступова пачалі адкрывацца праваслаўныя храмы, аднаўляцца духоўнае жыццё.
	Як паказала гісторыя, распаўсюджванне ўніі, не вырашыла праблему раздзялення Цэркваў, а толькі спрыяла правядзенню палітыкі акаталічвання і палону, што пагражала поўнаму знікненню беларускай нацыі.
ПАЧАТАК АДРАДЖЭННЯ ЕПАРХІІ
	Тэрыторыя сучаснай Навагрудскай епархіі з канца ХVІІІ стагоддзя ўваходзіла ў склад Мінскай, Літоўскай, а з 1900 года – Гродзенскай праваслаўнай епархіі. Пасля падпісання ў 1919 годзе Брэст-Літоўскага мірнага дагавору, яна адышла да Польшчы, а з 1921-1942 год – зноў у Гродзенскай праваслаўнай епархіі, а ў 1939 годзе апынулася ў складзе Савецкага Саюза.
	У першыя гады савецкай ўлады загінулі ў страшэнных пакутах ад рук мясцовых бязбожнікаў-бальшавікоў іярэй Мікалай Нядведскі (в. Валковічы Навагрудскага раёна), іярэй Кіпрыян Клімуц (в. Ятра , Навагрудскага раёна).
	Спроба адраджэння самастойнай Навагрудскай епархіі адбылася ў перыяд нямецка-фашысцкай акупацыі Беларусі. У 1942 годзе Сабор беларускіх Архірэяў прыняў рашэнне адрадзіць старажытную Навагрудскую мітраполію.
 – 1944 годзе – епархія спыніла сваё існаванне. Пасля Вялікай Айчыннай вайны яе тэрыторыя ўвайшла ў склад Мінска-Беларускай епархіі.
 – 1947 год – пры Жыровіцкім манастыры аднавілася дзейнасць Мінскай Духоўнай семінарыі.
 – 1950-я гады, другая палова – хрушчоўскія ганенні на Цэркву. У гэты час Свята-Барыса-Глебскі сабор у горадзе Навагрудку быў аддадзены пад архіў.
 – 1963 год – была закрыта Мінская Духоўная семінарыя. Духавенства зноў апынулася ў выгнанні;
 – 1988 год – пачалося адраджэнне царкоўнага жыцця;
 – 1991 год – адкрыццё Навагрудскага вікарыятства Мінскай епархіі;
 – 19 лютага 1992 год – пастановай Свяцейшага Патрыярха Маскоўскага і ўсея Русі Аляксея ІІ і Свяшчэннага Сіноду, Навагрудская епархія атрымала новае нараджэнне. Першым упраўляючым быў прызначаны вікарый Мінскай епархіі епіскап Навагрудскі Канстанцін (Гаранаў). На той час епархія налічвала 81 храм, які дзейнічаў, 8 храмаў будаваліся і 57 свяшчэннаслужыцеляў.
 – 1996 год – прыход да ўлады епіскапа, цяпер архіепіскапа Гурыя (Апалько), які прадоўжыў справу свайго папярэдніка.
 – 1998 год (студзень) – выходзіць першае друкаванае выданне – газета “Новогрудские епархиальные ведомости”.
 – 1999 год – у горадзе Слоніме пачалі працаваць Навагрудскія епархіяльныя курсы, якія ў 2000 годзе былі пераўтвораны ў Слонімскае Духоўнае вучылішча.
 – 2003 год – у горадзе Слоніме быў адкрыты Свята-Благавешчанскі жаночы манастыр.
1. Новогрудская епархия: 695 лет со времени образования и 20 лет возрождения [Альбом] / сост.: Андрей Цигель (протоиерей); Сестричество в честь Святого Апостола Иоанна Богослова в           г. Новогрудке Новогрудской епархии Белорусской Православной Церкви. – Новогрудок, 2012. – с.: 1-2, 4, 6. – (По благословению архиепископа Новогрудского и Лидского Гурия).
2. Жарскі, М.  Наваградак – сталіца мітраполіі Вялікага княства Літоўскага / М. Жарскі // Памяць: гісторыка дакументальная хроніка Навагрудскага раёна. - Мінск: Беларусь, 1996.–    С.78-80.
 
Драўлянае дойлідства Навагрудчыны
Асноўныя прынцыпы пабудовы храмаў
Аб’ёмна-прасторавую кампазіцыю фарміруюць прамавугольныя ў плане прытвор-званіца, кароткая трапезная, малітоўная зала, гранёная аспіда. У сілуэце дамінуюць шацёр 4-граннай званіцы з макаўкай і              8-гранны барабан з купалам над вальмавым дахам малітоўнай залы. Перад храмам пастаўлена цагляная      3-арачная брама.
Падоўжана-восевую кампазіцыю фарміравалі квадратныя ў плане малітоўная зала, прамавугольная ў плане аспіда з бакавымі рызніцамі, невялікі прытвор, над якім узвышалася 1-ярусная шатровая званіца. Дах асноўнага аб’ёму завяршала цыбулепадобная галоўка на гранёным барабане. Уваход афармляў 2-слуповы мураваны ганак.
Найбольш ярка драўляная архітэктура Навагрудскага раёна прадстаўлена ў помніках культавага дойлідства. 
Для драўляных цэркваў наваградчыны найбольш характэрны восевыя (прытвор-неф-алтар) і ярусна-восевыя кампазіцыі. Апошнія вызначаліся вертыкальнай структурнасцю складаючых аб’ёмаў: званіца над прытворамі; вышынная будова нефа па прынцыпу васьмярык на чацвярык і шатровы дах; цыбулістае завяршэнне над алтаром.
ПРАВАСЛАЎНЫЯ ХРАМЫ г. НАВАГРУДКА
[bookmark: _GoBack][image: D:\Храмы новогрудка\Борисоглебская церковь.jpg]	Сабор святых благаверных 
князёў Барыса і Глеба
помнік архітэктуры XII–XVII стст.
	Свята-Барыса-Глебская царква з’яўляецца адным з найстаражытнейшых помнікаў архітэктуры Беларусі і, разам с тым, сведкаю гістарычных падзей, што ўплывалі на жыццё Беларускай Праваслаўнай Царквы на працягу стагоддзяў.
Гісторыя пабудовы. Пабудавана на месцы храма 1-й паловы XII ст., сцены якога былі складзены з вапняковых туфавых блокаў і нязначных уставак плінфы як крыжовакупальны храм. Пазней вакол храма ўзведзена галерэя, зробленая з плінфы ў тэхніцы муроўкі «са схаваным радам», што характэрна для полацкай школы дойлідства XII ст. Храм быў размаляваны фрэскамі, меў прыгожыю маёлікавую падлогу з разнастайных паліваных керамічных плітак (квадратных, прамавугольных і трохвугольных). Дах быў накрыты свінцовымі лістамі. Падчас яго пабудовы выкарыстаны галаснікі. З XIV ст. пры храме існаваў мужчынскі праваслаўны манастыр (з 1624 г. – жаночы, з 1628 г. –мужчынскі манастыр базыльян, з 1839 г. праваслаўная царква.
Архітэктура. Храм уяўляе сабой прамавугольны пад вальмавым дахам карабель, які пераходзіць у больш нізкую 5-гранную апсіду пад асобным вальмавым дахам. Першапачаткова высокі двухсхільны дах над асноўным аб'ёмам з усходу і захаду завяршаўся мураванымі шчытамі. У плане няправільны (крыху звужаны з заходняга боку) прамавугольнік шырынёю 16 метраў. Галоўны фасад фланкіраваны дзвюмашатровымі вежамі (васьмярык на чацверыку), паміж якімі выступае нізкі прытвор. Рысы рэтраспектыўна-рускага стылю прыўнеслі ў архітэктуру храма завяршэнні вежаў у выглядзе невысокіх граненых шатроў з макаўкамі і каронай какошнікаў у аснаванні. Бакавыя фасады члянёны гранёнымі контрфорсамі, плоскімі пілонамі, высока ўзнятымі стральчатымі аконнымі праёмамі, дэкарыраваны спляценнемаркатур. Струмень вертыкалей нервюр, граняў контрфорсаў, вялікіх стральчатых вокнаў стварае непаўторнае аблічча гэтай святыні.
[image: D:\Биб-ка 2 комп\Библиотека_2 компьютер\! Православные храмы Новогрудчины- 700- 07.2011\Свято- Борисо- Глебский храм  в г. Новогрудке\Внутренний вид\IMGP0526.jpg]Інтэр’ер. Чатыры слупы пасярэдзіне падзяляюць інтэр'ер храма на дзевяць частак (травей). 3 іх тры сярэднія блізкія да квадрата, а астатнія прамавугольныя. Травеі паміж сабою падзелены падпружнымі аркамі і перакрыты крыжовымі нервюрнымі скляпеннямі. Пры гэтым рэбры нервюр не аддзяляюцца ад апор гарызантальнымі цягамі, што надае інтер'еру гатычную ўзнёсласць. Асабліва прыгожым зоркавыммалюнкам нервюр вылучаецца перадалтарнае скляпенне.
Цэнтральны неф завершаны мураваным іканастасам XVIII ст., першы ярус якога складаецца з масіўных слупоў; па цэнтры другога яруса – паўцыркульны праём для алтарнага абраза; трэці ярус аддзелены ад папярэдняга магутным антаблементам.
Перабудовы XVI-XVII стагоддзяў. У пачатку XVI ст. і асабліва ў 1-й чвэрці XVII ст. храм цалкам перабудаваны: знікла галерэя, значна павялічыліся яго памеры. Узведзены 3-нефавы зальны будынак з 5-граннай апсідай, зорчатымі скляпеннямі ў стылі позняй готыкі. Фасады падзелены шматлікімі радамі тонкіх вертыкальных калон-лапатак, якія ў верхняй частке пераходзяць у пояс са спічастых арак. Вуглы будынка ўмацаваны 6-граннымі контрфорсамі. Падлога з квадратных і фігурных паліваных і непаліваных плітак (таўшчыня 4-5 см.). У XVII ст. храм быў накрыты паліванай зялёнай і светла-карычневай дахоўкай.
Перабудова XIX стагоддя. Фасады храма цалкам перабудаваны. Архітэктурнае рашэнне было заснавана на традыцыйным для рэтраспектыўна-рускага стылю выкарыстанні формаў маскоўска-яраслаўскага дойлідства XVII ст. Праектам рэканструкцыі прадугледжвалася змяненне сілуэту атыка (трохчастковае завяршэнне з трохдольных какошнікаў), ліштвы на праёмах вежаў, а таксама ў цэнтральным акне заходняга фасада, раскрыццё праёму званіцы, пластычная раскрапоўка заходняй сцяны, стварэнне над асноўным аб'ёмам вялікага «глухога» драўлянага барабана, «васьмярык на чацвярыку» з шатровым завяршэннем з какошнікамі на развітых карнізах і цыбульнай галоўкай. Падобнае завяршэнне мелі і вежы, якія фланкіравалі заходні фасад.
	Адначасова быў створаны драўляны чатырохярусны іканастас з 30 абразоў. У верасні 1876 годзе ў прысутнасці 10 тысяч вернікаў уладыка Аляксандр (Дабрынін) асвяціў перабудаваны храм.
У 1923–24 гг. храм зноў рэканструяваны: замест драўлянага барабана з галоўкай адноўлена першапачатковае скляпенне, умацаваны падмурак. Пасля Другой сусветнай вайны будынак царквы выкарыстоўваўся як архівасховішча. Адноўлена і адкрыта для набажэнстваў у 1990-х гг.
Рэстаўрацыйныя працы. У 1989 годзе падчас рэканструкцыі былі разабраны вежы, была зроблена так званая рэстаўрацыя на прамежкавы этап.
У чэрвені 2010 года Беларускі экзархат Маскоўскага патрыярхата пачаў рэстаўрацыю царквы (навуковы кіраўнік Г. Лаўрэцкі), у выніку якой у лістападзе таго ж года на вежы царквы паставілі какошнікі з шатрамі, завершанымі пазалочанымі купаламі-цыбулінамі. 
3. Навагрудская Барысаглебская царква: [помнік архітэктуры 12-17 ст. у г. Навагрудку Гродзенскай вобласці] // Беларуская энцыклапедыя: у 18 т. – Мінск, 2000. – Т.11. – С.92-93.
4. Новагародак як рэлігійна-канфесійны цэнтр: Навагародак у перыяд Вялікага Княства Літоўскага і ў складзе Рэчы Паспалітай // Гісторыя Навагрудка- з глыбінь вякоў да нашых дзён=История Новогрудка – из глубин веков до наших дней / М. П. Касцюк,                  Т. С. Бубенька, Я. П. Бязлепкін [і інш.]. – Мінск: Белстан, 2014. – С.256.
5. Новогрудской епархии – 690: [в т. ч. про Сабор святых благоверных князей Бориса и Глеба в                   г. Новогрудке]. – Жировичи, 2007/. – C.18.
6. Варавва, А. Г. Новогрудский район. Край замков, рыцарей и поэтов / под ред.:  Н. А. Плыткевич – Минск: РИФТУР, 2008. – С. 10. – (Жемчужины Беларуси). 
7. Вялікае княства Літоўскае: энцыклапедыя: у 3 т. / рэд. Г. П. Пашкоў [і інш. ].  – Мінск, 2005. – Т. 2: Кадэцкі корпус — Яцкевіч. – С. 522-532.: іл.  
8. Габрусь, Т. В. Мураваныя харалы: Сакральная архітэктура беларускага барока / Т. В. Габрусь. – Мінск:  Ураджай, 2001.– 287 с.: іл.  
9. Кулагін, А. М. Праваслаўныя храмы на Беларусі: энцыклапедычны даведнік / А. М. Кулагін; маст. :         І. І. Бокі. – 2-е выд. – Мінск: БелЭн, 2001.— 328 с.: іл.
10. Габрусь, Т. Архітэктурныя помнікі Навагрудчыны: Наваградчына ў XVI-XVIII стст. // Памяць: гісторыка дакументальная хроніка Навагрудскага раёна.- Мінск: Беларусь, 1996.– С.152.
11. З гісторыі праваслаўных храмаў на Навагрудчыне: [у т. л. пра Свята-Барыса-Глебскую царкву ў                г. Навагрудку / уклад. І. С. Грынь. – Навагрудак, 1996. – С.3-7.
12. Лакотка, А. Драўлянае дойлідства Навагрудчыны / Аляксандр Лакотка // Памяць: гісторыка-дакументальная хроніка Навагрудскага раёна. – Мінск, 1996. – С. 231-232.
13. Трусов, О. А. Борисоглебская церковь XII в. из Новогрудка // Памятники старины. Концепции. Открытия. Версии. –  Псков, 1997. – Т. 2. – С.203.
14. Барысаглебская царква Навагрудак – Вікіпедыя [Элетронны рэсурс]. – Рэжым доступа:
https://be.wikipedia.org/.../. – Дата доступа: 03.03.2016.
СВЯТА-НІКОЛЬСКІ 
[image: D:\Биб-ка 2 комп\Библиотека_2 компьютер\! Православные храмы Новогрудчины- 700- 07.2011\Новогрудский Свято-Никольский кафедральный собор\Здание\4-1-1-12-.jpg]КАФЕДРАПЬНЫ САБОР
Пабудаваны ў 1780 годзе з кірпіча ў выглядзе карабля. У канцы XVIII – пачатку ХІХ стагоддзя храм належаў рыма-каталіцкаму францысканскаму манастыру. У 1839 годзе францысканскі касцёл быў зачынены. У 1848 годзе перададзены праваслаўнай царкве і пераасвечаны як Свята-Мікалаеўскі сабор. У 1852 годзе храм моцна пацярпеў ад пажару, пасля чаго быў капітальна адрамантаваны за кошт прыхажан. 	Пасля перабудовы сабор стаў двухпрастольным: адзін прастол асвечаны ў імя святога Мікалая Мір Лікійскіх Цудатворцаў, другі – ў імя святой вялікамучаніцы Царыцы Аляксандры.
[image: D:\Биб-ка 2 комп\Библиотека_2 компьютер\! Православные храмы Новогрудчины- 700- 07.2011\Новогрудский Свято-Никольский кафедральный собор\Внутренний вид\==3.jpg]Архітэктура. Сабор – помнік архітэктуры поздняга барока. Пасля перабудовы набыў элементы псеўдавізантыйскага (руска-візантыйскага) стылю. Храм у плане мае прамавугольную форму. У заходняй частцы завершаны трохграннай апсідай. галоўня ўсходні фасад трох’ярусны (трохчастковы). У цэнтры першага яруса галоўны уваход абрамлены (фланкіраваны) сапраўднымі пілястрамі, абапал якіх размяшчаюцца неглыбокія нішы. У цэнтры другога яруса, над галоўным уваходам, высокае паўцыркулярнае акно, якое таксама абрамляюць пілястры. Трэці ярус – невысокая вежа-званіца з паўцыркулярнымі аконнымі і арачным (у цэнтры) праёмамі. Трэці ярус завершаны 
невысокім купалам на васьмігранным барабане.
	Сцены бакавых фасадаў прарэзаны лучковымі аконнымі праёмамі, размешчанымі ў два ярусы. у тоўшчы сцяны галоўнага фасада размешчаны дзве вінтавыялесвіцы, якія вядуць на званіцу.
У інтэр’еры – дзве пары слупоў падзяляюць унутраную прастору на тры нефы. Бакавыя нефы перакрытыя крыжовымі скляпеннямі, цэнтральны – цыліндрычнымі з распалубамі. У другой палове ХІХ стагоддзя створаны драўляны двухярусны іканастас, на белым фоне якога вылучаюцца пазалочаныя элементы драўлянай разьбы.
	Іканастас Свята – Мікалаеўскага кафедральнага сабора выраблены ў Маскве, у знакамітай майстэрні.
	Пасля адраджэння Навагрудскай епархіі ў 1992 годзе храм стаў кафедральныі саборам.
З гісторыі сабора. У 1879 годзе прыход Свята - Мікалаеўскай асборнай царквы складаў: 1973 мужчыны і 1872 жанчыны. Акрамя гараджан, гэта былі жыхары 23 навакольных вёсак. У 1902 годзе прыхажан было: 2871 мужчын і 2811 жанчын.
	У цяперашні час у кафедральным Свята - Нікольскім кафедральным саборы знаходзіцца ікона прасвятой Багародзіцы “Утоли Моя Печали” з памятным надпісам ад прэзідэнта Рэспублікі Беларусь Аляксандра Рыгоравіча Лукашэнка. У 1996 годзе сабор атрымаў у дар ад правячага архірэя епіскапа Навагрудскага і Лідскага Гурыя ікону Свяціцеля Мікалая з часцінкай мошчаў святога, у імя якога асвечаны сабор.
	У ніжнім памяшканні сабора на сённяшні час дзейнічае царква свята-роўнаапостальскіх Кірыла і Мефодзія.[image: ]
15.  Новогрудской епархии – 690: [в т. ч. про кафедральный собор святителя Николая Чудотврца в г. Новогрудке]. – Жировичи, 2007/ – C.16.
16. З гісторыі праваслаўных храмаў на Навагрудчыне: [у т. л. пра Свята – Нікольскі кафедральны сабор у        г. Навагрудку / уклад. І. С. Грынь. – Навагрудак, 1996. – С.3-7.
ЦАРКВА ІКОНЫ ПРАСВЯТОЙ БАГАРОДЗІЦЫ 
“НЕЧАЯННАЯ РАДАСЦЬ”
[image: ]У 1998 годзе зарэгістравана абшчына будучай царквы. Пад часовы храм быў прыстасаваны чыгуначны вагон. 

1999 год – Епіскап Навагрудскі і Лідскі Гурый адправіў першую Літургію ў часовым памяшканні царквы. 

2001 год – Уладыка Гурый у прысутнасці шматлікіх вернікаў і духавенства асвяціў першы блок, закладзены ў падмуровак будуемага храма. У 2011 годзе храм пачаў дзейнічаць. 
СТРАЧАНАЯ СПАДЧЫНА

СВЯТА – ІААНАЎСКА ЦАРКВА
Вядомая з 1568 года. Магчыма размяшчалася на ўзгорку каля сучаснай вуліцы Леніна.

СВЯТА – КРЫЖАЎЗДВІЖАНСКАЯ ЦАРКВА
Вядомая з 1568 года. Магчыма, размяшчалася на Малым Замку.

СВЯТА – МІКАЛАЕЎСКАЯ ЦАРКВА
Вядомая з 1568 года. Размяшчалася на месцы каля цяперашняй вуліцы Леніна, у раёне “Аграпрамбанка”. Была драўлянай.

СВЯТА – ПАКРОЎСКАЯ ЦАРКВА
Вядомая з 1568 года. Магчыма размяшчалася каля Замкавай гары.

СВЯТА – ПАРАСКЕВА – ПЯТНІЦКАЯ ЦАРКВА
Вядомая з 1568 года. Месцазнаходжанне не вядома.
СВЯТА – СІМЕОНАЎСКАЯ ЦАРКВА
Вядомая з 1568 года. Размяшчалася на ўзгорку, дзе пачынаецца сённяшняя вуліца Першамайская.

СВЯТА – ТРОІЦКАЯ ЦАРКВА
Вядомая з 1568 года. Размяшчалася на перакрыжаванні цяперашніх вуліц Свердлава і Мінскай. была драўлянай. Ёсць звесткі пра яе існаванне ў 1798, 1864 гадах.

СВЯТА – УВАСКРАСЕНСКАЯ
Вядомая з 1568 года. Размяшчалася на месцы, дзе зараз знаходзіцца аптэка па вуліцы Гродзенскай. Была драўлянай.

СВЯТА – УСПЕНСКАЯ (ЗАМКАВАЯ)
На думку некаторых даследчыкаў, у ХІІ стагоддзі на Замкавай гары, магчыма, існаваў праваслаўны храм. Паколькі слядоў манументальнага дойлідства не знойдзена, напэўна храм быў драўляным.
	У пачатку ХІV стагоддзя на тэрыторыі замка была пабудавана царква, вядомая ў літаратуры ХІХ стагоддзя як царква Правасвятой Багародзіцы.
	У 1850 годзе царква была разабрана. 

17. З гісторыі праваслаўных храмаў на Навагрудчыне: [у пра страчаныя праваслаўныя храмы ў г. Навагрудку / уклад. І. С. Грынь. – Навагрудак, 1996. – С.7.
НАВАГРУДСКІ РАЁН
СТРАЧАНАЯ  СПАДЧЫНА
СВЯТА –ПАКРОЎСКАЯ  ЦАРКВА в. АСТАШЫНА
З 1879 года , паводле пісьмовых звестак,  у Асташыне на могілках існавала Свята-Пакроўская царква Прасвятой 
Багародзіцы, якая была прыпісной да Сенненскага прыходу. У сярэдзіне ХХ стагоддзя разабрана.

СВЯТА-ПЕТРА-ПАЎЛАЎСКАЯ ЦАРКВА 
в. АЎДЗЕВІЧЫ
Паводле пісьмовых звестак, у 1886 годзе ў Аўдзевічах існавала Свята-Петра-Паўлаўская царква, якая была прыпісной да Лаўрышаўскага прыходу.

СВЯТА-ПАКРОЎСКАЯ  ЦАРКВА   В. АКОЛАВІЧЫ
З 1680 года , паводле вядомых пісьмовых зввестак, у Аколавічах (цяпер Мольнічы), існавала драўляная парафіяльная ўніяцкая  Пакроўская царква Прасвятой Багародзіцы, пабудаваная на сродкі Навагрудскага каморніка Я. Аколава. З 1860 года згадваецца як праваслаўная, была прыпісаная да Свята-Нікольскай царквы ў Нягневічах.

СВЯТА-ДЗМІТРЫЕЎСКАЯ ЦАРКВА в. БАСІНА
З 1864 года, паводле вядомых пісьмовых крыніц, у Басіне на могілках існавала драўляная Свята-Дзмітрыеўская праваслаўная царква, якая была прыпісной да Поўберажскага прыходу. Пры ёй знаходзілася багадзельня на 6 чалавек. Багадзельня існавала па духоўнаму запавету памешчыка Ігнація Язвінскага і ўтрымлівалася на сродкі маёнтка Суляцічы.
18. З гісторыі праваслаўных храмаў на Навагрудчыне: [у т. л. пра страчаныя праываслаўныя храмы Навагрудскага раёна/ уклад. І. С. Грынь. – Навагрудак, 1996. – С.3-7.

ПРАВАСЛАЎНАЯ  КАПЛІЦА в.БЕНІН
З 1895 года, паводле вядомых пісьмовых звестак, у Беніне на могілках існавала капліца. У цяперашні час не існуе.
СВЯТА-ГЕОРГІЕЎСКАЯ  ЦАРКВА
в. МАЛЫЯ  ВАРАБ’ЕВІЧЫ

[image: Малые Воробьевичи. Свято-Георгиевская церковь]З 1886 года ў Малых Вараб’евічах на могілках існавала драўляная царква. раней яна была асвечана ў імя Казанскай іконы Божай Маці. Пасля разбурэння, ў 30-х гадах ХХ стагоддзя, Свята-Георгіеўкая царква ў Вялікіх Вараб’евічах, прастольнае свята ў гонар святога вялікамучаніка Георгія, пачало святкавацца ў Малых Вараб’евічах.

19. З гісторыі праваслаўных храмаў на Навагрудчыне: [у т. л. пра Свята – Георгіеўскую царкву в. Малыя Вараб’евічы Навагрудскага раёна / уклад. І. С. Грынь. – Навагрудак, 1996. – С.3-7.
20. Новогрудской епархии – 690: [в т. ч. про храм святого великомученика Георгия Победоносца в с. Малые Воробьевичи]/ – Жировичи, 2007/ – C.37.

СВЯТА-ГЕОРГІЕЎСКАЯ ЦАРКВА
в. ВЯЛІКІЯ  ВАРАБ’ЕВІЧЫ
[image: Большие Воробьевичи. Свято-Георгиевская церковь]З канца ХІХ стагоддзя, паводле вядомых звестак, у Вялікіх Вараб’евічах на могілках існавала Свята-георгіеўская царква. У    30-я гады ХХ стагоддзя драўляны будынак быў спалены. На ўскраіне вёскі пабудаваны новых храм ў 1993 годзе з цэглы, прыблізна на тым жа месцы. Прыпісана да Ражства-Багародзіцкай царквы в. Поўбераг. Цэрква пабудавана у форме карабля.
	Вырашана прамавугольным у плане аб'ёмам пад 2-схільным дахам. Кананічнае пакрыццё паўкруглай апсіды завершана гранёным шпілем з крыжом на «яблыку». Неатынкаваныя фасады прарэзаны прамавугольнымі аконнымі праёмамі.

21. Праваслаўныя храмы Беларусі: энцыклапедычны даведнік / А. М. Кулагін; [рэдакцыйны савет: Г. П. Пашкоў, Л. В. Календа]. - Мінск: Беларуская Энцыклапедыя, 2007. - 653 с 
22. Новогрудской епархии – 690: [в т. ч. про храм святого великомученика Георгия Победоносца в          с. Большие  Воробьевичи]/ – Жировичи, 2007/ – C.36.
23. Царква ў імя святога вялікамучаніка Георгія Перамоганосца: [в. Вялікія Вераб'евічы, Навагрудскі раён] / А. М.  Кулагін // Кулагін А. М. Праваслаўныя храмы на Беларусі: энцыклапедычны даведнік – Мн., 2007. – С.101. 


СВЯТА-УЗНЯСЕНСКАЯ ЦАРКВА в. ВЕРАСКАВА
З 1886 года, паводле вядомых пісьмовых крыніц, у весцы Вераскава на могілках існавала драўляная Свята-Узнясенская праваслаўная царква, якая адносілася да Поўберажскага прыходу. 
Узведзены на могілках у пазнейшы час (да 1895г.) новы мураваны храм быў асвечаны як Свята-Петра-Паўлаўская царква.






[image: ]СВЯТА-ПЕТРА-ПАЎЛАЎСКАЯ  ЦАРКВА
в.  ВЕРАСКАВА

З 1896 года, паводле пісьмовых крыніц, у Вераскаве на могілках існуе мураваная Свята-Петра-Паўлаўская царква, узведзеная на месцы старой драўлянай Свята-Узнясенскай царквы. У 60-я гады ХХ стагоддзя Свята-Петра-Паўлаўская царква была зачынена і паступова разбуралася. У 1989 годзе  будынак царквы быў адрамантаваны. У 1998 годзе была зарэгістравана рэлігійная абшчына Свята-Петра-Паўлаўскай царквы.
	У цяперашні час царква дзейнічае як прыходская.
[image: ]
24. З гісторыі праваслаўных храмаў на Навагрудчыне:    [у т. л. пра Свята-Петра-Паўлаўскую царкву ў вёсцы Вераскава Навагрудскага раёна / уклад.: І. С. Грынь. – Навагрудак, 1996. – С.11.
25.  Новогрудской епархии – 690: [в т. ч. про храм святых апостолов Петра и Павла в селе Вересково]/ – Жировичи, 2007. – C.35.

СВЯТА-ПЕТРА-ПАЎЛАЎСКАЯ  ЦАРКВА
в.  ВАЛЕЎКА

	Паводле вядомых пісьмовых крыніц, у 1680 годзе ў Валеўцы існавала драўляная ўніяцкая прыходская Свята–Петра–Паўлаўская царква. 

[image: ]	У 1685 годзе ўладальнік Валеўкі Брэсцкі ваявода Стэфан Курч пабудаваў драўляны касцёл манастыра дамініканцаў. Касцёл быў асвечаны як Свята-Троіцкі.
[image: D:\Биб-ка 2 комп\Библиотека_2 компьютер\Библиотека1\Помн_к_ Навагрудчыны\сентябрь2010\вид внутри.jpg]	У 1830 годзе Свята–Троіцкі дамініканскі касцёл перададзены праваслаўнай царкве і пераасвечаны як Свята–Петра–Паўлаўская царква, у памяць царквы, якая існавала тут раней і да таго часу не захавалася. 
	Царква перабудоўвалася ў 1840-я гады – з галоўнага фасаду зніклі вежы, у 1870 годзе над цэнтральнай часткай храма зроблена галоўка, у 1930-я гады да асноўнага аб’ёму прыбудавана званіца.
	Пасля рэканструкцыі царква складаецца з асноўнага прамавугольнага ў плане аб’ёму. Да яго ў  паўднёвай частцы прыбудавана пяцісценная апсіда, у паўночнай – трох’ярусная званіца. Да апсіды з захаду на ўсю вышыню асноўнага зруба далучана капліца, з усходу – невысокая рызніца.
 	Асноўны аб’ём пакрыты двухсхільным дахам. Бакавая капліца мае двухсхільны дах, апсіда – трохсхільны.
	Сцены вертыкальна ашаляваны дошкамі з нашчыльнікамі і ўмацаваны вертыкальнымі сцяжкамі. Па ўсім перыметры храма праходзіць шырокі прафіляваны карніз, сцены прарэзаны высока размешчанымі лучковымі аконнымі праёмамі.
	Галоўны фасад несіметрычны – яго фланіруюць два аб’ёмы, якія былі асновай вежаў. Фасад завершаны трохвугольным ламаным фронтам.
	Цэнтральная частка яго вылучана гарызальтальнай шалёўкай. (Раней гэтая частка была вырашана ў выглядзе трохпралётнай аркі, дзе былі званы). Званіца з трох чацверыковых ярусаў: першы – глухі, другі і трэці прарэзаны на ўсю вышыню паўцыркульнымі праёмамі.
	Над цэнтральнай часткай асноўнага аб’ёму – невысокая галоўка на васьмігранным барабане. У інтэр’еры вылучаецца цэнтральнае зальнае памяшканне з бэлечным перакрыццем. У паўночнай частцы, над уваходом – хоры.
	Салея аддзелена металічнай агароджай. Іканастас драўляны, двух’ярусны, дэкарыраваны накладной драўлянай разьбой з пазалотай. Іканастас перавезены з Польшчы. Мяркуецца, што частка яго ікон напісана майстрамі круга Васняцова.
	Перад іконамі Валеўскай царквы неаднойчы ў глыбокім задуменні стаяў вядомы беларускі пісьменнік Уладзімір Караткевіч, які неаднойчы наведваў Валеўку. У гэтай царкве знаходзіцца праслаўлены цудатва-рэннямі спісак  цудатворнай Бялыніцкай іконы   Божай Маці.
	 Валеўская Свята-Петра-Паўлаўская царква – помнік народнага драўлянага дойлідства з элементамі барока. Цяпер дзейнічае як прыходская.
26. Новогрудской епархии – 690: [в т. ч. про храм святых апостолов Петра и Павла в селе Валевка Новогрудского района]. – Жировичи, 2007. – C.28.
27. Грынь,І. Святыні зямлі Наваградскай: [пра Валеўскую Свята-Петрапаўлаўскую царкву] /         Іван Грынь // Новае жыццё (Навагрудскi раён). – 2002. – 2 лістапада. – С.5.
28. Петрапаўлаўская царква: в. Валеўка // Збор помнікаў гісторыі і культуры Беларусі: Гродзенская вобласць. – Мінск. – 1986.– С. 269. 
29. Свята-Петра-Паўлаўская царква: [Валеўка, Навагрудскага раёна] / укладальнік І. С. Грынь //       З гісторыі праваслаўных храмаў на Навагрудчыне.–    С. 11-12.
30. Возвращение похищенных икон: [из иконостаса Свято-Петро-Павловского храма в деревне Валевка Новогрудского района] // Во славу Родины. – 2005. –  5 января.– С. 3. 

[image: ]СВЯТА-УСПЕНСКАЯ ЦАРКВА  в.  ВАЛКОВІЧЫ

З 1680 года, паводле пісьмовых крыніц, у вёсцы Ваўкавічы існавала драўляная ўніяцкая парафіяльная царква Успенія Прасвятой Багародзіцы, узведзеная на сродкі                К. Керсноўскага. У 1787 годзе памешчыкам Корсакам быў пабудаваны новы драўляны будынак царквы. У той час яе прыход складаў 508 мужчын і 575 жанчын.           У 1798 годзе царкоўны прыход склаў ужо 968 чалавек, з іх 742 чалавека спавядалася. У 1864 годзе царква ўжо была праваслаўнай, адносілася да 5 класа. Яна мела каля 40 дзесяцін зямлі, сенакосаў і лесу. Прыход складаў 508 мужчын і 571 жанчын. У 1866 годзе на сродкі ўрада на месцы старой царквы была пабудавана новая драўляная царква на каменных падмурках. Яе прыход на той час складаў звыш 2 тысяч чалавек. У 1879 годзе царква ўяўляла сабой драўляны будынак на каменным падмурку ў форме прадаўгаватага крыжа з адным глухім купалам. Дах быў драўляны. Вокны размешчаны ў адзін рад, з жалезнымі рашоткамі. Было двое дзвярэй. Сцены афарбаваныя масляною фарбаю ў попельны колер, дах – у чырвоны. іканастас дашчаты, пафарбаваны ў белы колер, з пазалочанымі рамамі, карнізамі і разьбою, складаўся з 5 ікон. Прыход склаў: мужчын 1086, жанчын 1110 чалавек.
У 1961 годзе царква была разабрана. на яе месцы пабудавана бальніца.
У 1993 годзе зарэгістравана рэлігійная абшчына Свята-Успенскай царквы. У гонар 25-годдзя Сабора беларускіх святых 8 кастрычніка 2009 года ў вёсцы Ваўковічы архіепіскап Навагрудскі і Лідскі Гурый асвяціў новы дамавы храм у гонар Успення Прасвятой Багародзіцы і адслужыў там першую Боскую Літургію. Размясціўся ён у былой школе, цяпер перададзенай царкве.

Сучасны выгляд царквы ў вёсцы Валковічы



Зварот да гісторыі…
 З 1921 па 1939 год настаяцелем цэрквы ў в. Валковічы быў протаіерэй Мікалай Нядвецкі. 
[image: ]Свяшчэннік Мікалай Іванавіч Нядвецкі нарадзіўся 8 мая 1890 года ў сяле Новая Воля Беластоцкага павета (цяпер Рэспубліка Польшча) у сям’і свяшчэнніка. Скончыў Духоўную семінарыю, ажаніўся і быў пасвечаны ў святара. Разам з жонкай Верай і прыёмнай дачкой ён прыбыў на прыход у вёску Валковічы. З успамінаў старажылаў: “Айцец Мікалай быў інтэлегентным і добрым пастырам. Людзі яго паважалі”. Прыгожы, стройны, высокі, фізічна моцны, ён нібы быў увасабленнем здароўя і аптымізму, выпраменьваў спакой і веру. Матушка Вера выкладала ў школе, якую яны адкрылі разам. Бясплатна вучылі мясцовых дзяцей, бедным дапамагалі чым маглі.”
	У пачатку 1930-х гадоў, калі многія святары сталі з'язджаць у Польшчу, айцец Мікалай разам з сям'ёй застаўся ў Валковічах. Некаторыя ў той час трымалі ў доме зброю для самаабароны, але ў бацюшкі яе не было – ва ўсім спадзяваўся ён на Бога.
	На святы, калі парафіяне збіраліся ў царкву, новаяўленыя атэісты ўсяляк імкнуліся не пусціць іх у храм, чынілі беспарадкі, ладзілі бойкі. Тых, хто прыходзіў на Усяночную, у мароз аблівалі халоднай вадой, дзяўчатам сілком зрэзвалі косы. Ўтойвалі злобу і на айца Мікалая, які не баяўся казаць праўду.
	У верасні 1939 года, пад раніцу, да дома святара падышлі некалькі чалавек – жыхары Ваўковіч і навакольных вёсак. Сталі шукаць залаты крыж, сярэбранае царкоўнае начынне, але ў бацюшкі іх не было. Яны вывелі айца Мікалая на вуліцу і праз вёску павялі ў бок лесу. Не проста вялі, а збівалі, вырывалі валасы, жалезным дубцом білі па баках, ламаючы рэбры. 
Прыняўшы нечалавечыя пакуты ён загінуў за веру.
	Пастыр гінуў з маўклівай згоды сваіх вернікаў, якія сталі ўдзельнікамі нябачнага ліхадзейства. 	Пахаваны на Ваўковіцкіх могілках у Навагрудскім раёне. Гору, у лесе, каля вёскі Валковічы, дзе загінуў святар, называюць Навагрудскай Галгофай.
31.  Пшенко, Г. Новогрудская Голгофа: за веру пострадавшие: 25-летию Собора белорусских святых посвящается [ Текст] / Г. Пшенко [протодиакон].– Минск, 2009. – 32с.
32.  Новогрудской епархии – 690: [в т. ч. про храм Успения Пресвятой Богородицы в селе Волковичи Новогрудского района]. – Жировичи, 2007. – C.40-41.
33.  З гісторыі праваслаўных храмаў на Навагрудчыне: [у т. л. пра Свята-Успенскую царкву вёскі Валкавічы] / уклад.: І. С. Грынь. – Навагрудак, 1996. – С.12.
34.  Аникевич, И. Новогрудская Голгофа: [о Крестном ходе Новогрудской епархии на гору возле деревни Волковичи, где в 1939 году был зверски замучен священник Николай Недведский] / Ирина Аникевич // Гродзенская праўда. – 2009. – 16 декабря. – С. 7.
35.  По молитвам отца Николая [Электронный ресурс]. – Режим доступа: http://www.obitel-minsk.by/_oid100031045.html. – Дата доступа: 16.02.2016.
36.  Новогрудская епархия: приходы и моностыри БПЦ [Электронный ресурс]. – Режим доступа: 

ПАДЛІПСКАЯ СВЯТА-ТРОІЦКАЯ  ЦАРКВА
[image: ]в.  ВОЙНАВА
	У даўнія часы нейкі набожны чалавек змясціў на ліпе невялікую ікону Божай Маці. З часам ікона зарасла карою. Затым яна цудоўным чынам была знойдзена ўладальнікам маёнтка Войнава Антонам Альшэўскім і перанесена ў пабудаваную ім у 1770 годзе царкву. Знойдзеная ікона з’яўлялася спіскам з іконы Божай Маці “Достойно Есть”. Паколькі ікона была знойдзена на ліпе, яна стала называцца Падліпскаю і шанавалася мясцовамі жыхарамі як цудатворная.
	Магчыма, яўленне іконы і будаўніцтва царквы, у якую ікона была перанесена, адбылося ў 1771 годзе. Менавіата на гэты год, згодна пасхаліі, дзень шанавання іконы Божай Маці “Достойно Есть” прыпадае на трэці дзень Троіцы – 24 чэрвеня па новаму стылю. Верагодна, таму і новая Войнаўская царква была асвечана як Свята-Троіцкая. Гэта было найбольш знакамітае месца паломніцтва на Навагрудчыне. Сапраўдныя фэты праходзілі тут яшчэ ў сярэдзіне ХХ стагоддзя. “Пад ліпку” прыязджалі на вазах, прыходзілі пешшу. Людзі адзявалі самае прыгожае 
адзенне, жанчыны ў большасці адзяваліся ў белае. Ладзіўся кірмаш, на якім гандлявалі глінянымі конікамі і сабачкамі-свістулькуамі, духмянымі салодкімі пеўнікамі з цукру на палачках. Пасля богаслужэння людзі абавязкова ішлі да мясцовых сваякоў і знаёмых у госці.
	У 1840 г. паўстала пытанне пра ўзвядзенне новай царквы. Былі сабраныя будаўнічыя матэрыялы. Аднак памешчык Маргілевіч, які ў той час валодаў маёнткам Войнава, выкарыстаў будаўнічыя матэрыялы па сваім меркаванні. Нечакана пасля гэтага ён аслеп. Калі ж пабачыў, што зрабіў несумленна, то пакаяўся і падарыў праваслаўным зямлю пад новы храм і прыступіў да яго ўзвядзення. Пры асвячэнні пабудаванай царквы зрок Маргілевічу вярнуўся.
	У 1914 г. у час Першай сусветнай вайны вобраз быў вывезены ў Расію і след ягоны згубіўся.
	У 1931 г. на ахвяраванні вернікаў была напісана копія іконы. Ізноў сотні паломнікаў сталі сцякацца ў храм для пакланення. У 60-я гады царкву разбурылі, а на месцы, дзе стаяў храм, праклалі дарогу. Вобраз Прасвятой Багародзіцы перанеслі ў дзесятковую царкву.
[image: ]	У 1989 годзе настаяцель храма святога прарока Іллі ў Любчы Аляксандр Івойлаў выпадкова разгледзеў на іконе ледзь прыкметны надпіс у правым ніжнім вугле - «Падліпская» і год - «1931». Стала зразумела, што гэта - тая самая копія мясцовага цудатворнага вобраза, які перанеслі ў храм святога прарока Іллі ў г.п. Любча.
У 1997 годзе на месцы разбуранай Падліпскі царквы ўсталявалі памятны паклонны крыж. А ў 2008 годзе па благаславенню Высокапраасвяшчэннейшага Гурыя, архіепіскапа Навагрудскага і Лідскага, быў закладзены першы камень у падмурак капліцы. 25 мая 2010 года ўладыка Гурый асвяціў капліцу, куды і была перанесена Крэсным ходам з Любчанскага храма Падліпская ікона. Службы ў новай капліцы вырашана праводзіць па суботах.
	Ўзвядзеннем капліцы займаўся С. Д. Маляўскі. Агульная вышыня яе склала амаль дзесяць метраў. Па словах Сяргея Дзмітрыевіча, наступным аб'ектам стане добраўпарадкаванне крыніцы, якая знаходзіцца побач. Вада ў ёй цудоўнай якасці, пра што сведчаць праведзеныя лабараторныя аналізы. Для разгортвання работ рыхтуецца праектна-каштарысная дакументацыя.
37. З гісторыі праваслаўных храмаў на Навагрудчыне:     [у т. л. пра Падліпскую Свята-Троіцкуцю царкву      в. Войнава] / уклад.: І. С. Грынь. – Навагрудак, 1996. – С.12-15.
38. Мятлік, К. Асвечана капліца  ў гонар Палдіпскай іконы: [аб тым, что ў студзені месяцы 2013 года на месцы Падліпскай Свята-Троіцкай царквы была пабудавана капліца] / К. Мятлік [Электронны рэсурс]. – Рэжым доступа: http://novogrudok.by/osvyashhena-chasovnya-v-chest-podlipskoi-ikony. – Дата доступа: 18.03.2016.
СТРАЧАНАЯ СПАДЧЫНА

ЦАРКВА  СВЯТОГА АПОСТАЛА і ЕВАНГЕЛІСТА ІААНА БАГАСЛОВА      
в. ГНЕСІЧЫ
У 1886 годзе, паводле пісьмовых крыніц, у Гнесічах на могілках існавала драўляная царква святога Апостала і Евангеліста Іаана Багаслова, прыпісная да Лаўрышаўскага прыхода. 

ЦАРКВА СВЯТОГА СПАСА
в.  ДЗЯЛЯЦІЧЫ
Існавала ў 1652 годзе. 

СВЯТА-КРЫЖАЎЗДВІЖАНСКАЯ ЦАРКВА
[image: ]в.   ДЗЯЛЯЦІЧЫ
Паводле пісьмовых крыніц, пра існаванне ў Дзяляцічах Свята-Крыжаўздвіжанскай царквы вядома з 1864 года. У 1877 годзе на сродкі ўрада была пабудавана новая драўляная Свята-Крыжаўздвіжанская царква. У 1879 годзе яна была прыпісной да Любчанскага прыходу. Пісьмовыя крыніцы паведамляюць пра існаванне ў Дзяляцічах у 1899 годзе дзвюх цэркваў. У 1925 годзе царква была пераасвечана ў касцёл. Свята-Крыжауздвіжанская царква з’яўляецца помнікам драўлянага дойлідства.
[image: ]	Да прамавугольнага ў плане асноўнага аб’ёму далучаны бабінец і пяцісценная аспіда з рызніцамі. Сцены храма гарызантальныя, ашаляваны, вуглы ўмацаваны лапаткамі. 
	Побач з царквой – званіца з бутавага каменю. 
	 У цяперашні час храм дзейнічае як праваслаўны, праводзяцца богаслужэнні.
39. З гісторыі праваслаўных храмаў на Навагрудчыне:     [у т. л. пра Свята-Крыжаўздвіжанскую царкву               в. Дзяляцічы] / уклад.: І. С. Грынь. – Навагрудак, 1996. – С.16.
40. Царква: [в. Дяляцічы Навагрудскага раёна] // Збор помнікаў гісторыі і культуры Беларусі: Гродзенская вобласць. – Мінск, 1986. – С.270.
41. Свята-Крыжаўздвіжанская царква:  [в. Дзяляцічы Навагрудскага раёна] /Кулагін, А. М. // Праваслаўныя храмы на Беларусі: энцыклапедычны даведнік. – Мінск, 2001. – С.198.

СТРАЧАНАЯ  СПАДЧЫНА
в.  ЗАГОР’Е СЕННЕНСКАЕ

Царква Святога Спаса
	У 1594 годзе ўладальнік маёнткаў Сенна і Шчорсы Адам Іванавіч Літавар-Храптовіч узвёў у сваім маёнтку царкву Святога Спаса, ў канцы вёскі Загор’е.
	У 1595 годзе ён падараваў царкве Святое Евангелле, на якім быў надпіс: “Сию книгу Евангелию я, Адам Хрептович, надал нам храм Святого Спаса, в имении моем Отчизном Сенне, року 1595”.

СВЯТА-БОГАЯЎЛЕНСКАЯ  ЦАРКВА

	У 1594 годзе ўладальнік маёнткаў Сенна і Шчорсы Адам Іванавіч Літавар-Храптовіч распачаў будаўніцтва драўлянай царквы Богаяўлення ў вёсцы і двары Сенна. У фундушным дакуменце, звяртаючыся да ўніяцкага мітрапаліта І. В. Руцкага і наступных мітрапалітаў і сваіх нашчадкаў, А. І. Літаваровіча-Храптовіч запавядаў, каб ніколі пабудаваныя на яго ўласныя сродкі храмы не адымаліся і не ператвараліся ў рыма-каталіцкія касцёлы. Не гледзячы на такое завяшчанне ахвяравальніка, яго сын Яўстафій са згоды духавенства ператварыў Богаяўленску царкву ў касцёл.
	У дакуменце ад 14/27/ кастрычніка 1637 года нашчадак абавязаўся замест гэтай царквы пабудаваць другую, а свяшчэннаслужыцелям за гэта адпісаў 10 моргаў луга на Голым балоце за Шчорсамі і дазваляў вольную высечку лесу на ўсялякія патрэбы царквы і свяшчэннікаў. Гэтае абяцанне не было выканана. 
	У 1770 годзе будынак былой Богаяўленскай царквы, на той час каталіцкага касцёла, уласнікам Сенна памешчыкам Валадковічам быў перабудаваны. 
Калі да 1770 года ў інтэр’еры храма пераважалі рысы грэчаскага ўзору, хоць ужо была відаць рэформа на рымскі лад, (захоўваўся іканастас, але былі ўладкаваны бакавыя алтары), то пасля перабудовы 1770 года царква страціла ўсе рысы грэка-візантыйскага характару.

СВЯТА-ТРОІЦКАЯ  ЦАРКВА

	У 1863 годзе 19 жніўня (па новаму стылю), у дзень храмавага свята Праабражэння Гасподня, пасля хрэснага ходу са старой царквы Сятога Спаса, пабудаванай у 1594 годзе на сродкі Адама Іванавіча Літаваровіча-Храптовіча ў канцы вёскі Загор’е, бліжэй да месца жыхарства прыхажан, адбылася закладка новай драўлянай царквы Святой Троіцы. У гэтым урачыстым акце ўдзельнічаў сабор духавенства і вельмі вялікая колькасць людзей.
	З прамовай да прысутных звярнуўся настаяцель царквы Святога Спаса ірэей Клімент Савіч. 
	Закладка новай царквы адбылася адразу пасля паўстання 1863 года, якое закранула і Сенненскі прыход. 	У паўстанні ўдзельнічаў разам з некаторымі дваровымі людзьмі памешчыцкі сын Адам Пуслоўскі. Паколькі ўдзельнікі паўстання агітавалі сялян супраць праваслаўя і расійскага царскага ўрада, то прамова ў дзень закладкі новай царквы адпавядала палітычнаму моманту і заклікала да ўмацавання праваслаўнай веры і братэрства з велікарусамі.
	Будаўніцтва храма вялося на сродкі дзяржавы і прыватныя ахвяраванні. сярод тых, хто зрабіў асабліва значны ўнёсак на аздабленне царквы, была і масквічка Кацярына Фёдараўна Цютчава, якая лічылася братчыцаю Загор’е Сенненскай царквы.
	Асвячэнне новай драўлянай царквы ў імя Жываначальнай Троіцы адбылося 23 кастрычніка 1865 года. Богаслужэнне адпраўляў Любчанскі благачынны іерэй Аляксандр Сасіноўскі. Яму дапамагалі чатыры свяшчэннікі.
	Надвор’е было вельмі добрае. З суседніх і дальніх прыходаў сабралася небывалая колькасць людзей. У час абходу царквы са святымі машчамі, рота салдат пяхоты, якая кватэравала ў Загор’і Сенненскім, у адпаведны час зрабіла тры ружэйныя залпы. На Літургіі спяваў хор сялянскіх дзяцей.
	Прысутным сялянам было раздадзена 300 нацельных крыжыкаў. пасля службы для народа і салдат арганізавалі пачастунак. Сялянскія дзеці спявалі гімн “Боже, Царя храни!”, прамоўцы ўзносілі тосты “за здравие Государя Императора, под благодетельною державою которого и в скромных весях земли русской воздвигаются величественные храмы Божии“.
	Святкаванні працягваліся тры дні, богаслужэнні адпраўляліся сем дзён.
	На трэці дзень святкаванняў Сенна наведаў былы Мінскі архіепіскап, Высокапрэасвяшчэннейшы Міхаіл, які вяртаўся з Любчы, дзе, як прыватная асоба, гасцяваў у сваякоў. Архіерэй быў ураджаны убраннем храма, урачыстасцю богаслужэння і вялікай колькасцю богамольцаў.
	На сёмы дзень пасля асвяшчэння царквы было адноўлена існаваўшае раней царкоўнае брацтва. Брацтва разам з мясцовымі жыхарамі вяло барацьбу з п’янствам. Ужо праз год было прынята агульнае рашэнне аб закрыцці мясцовых піцейных дамоў “на векі вечныя”.
	Прыход Свята-Троіцкай царквы складаў: 932 мужчын і 988 жанчын.
	У 1984 годзе царква згарэла.
	У 1994 годзе з цэглы пабудавана новая, на паўночнай ускраіне вёскі, дзе цяпер праводзяцца богаслужэнні. Царква асвечана ў гонар святога благавернага князя Аляксандра Неўскага. 
	На здымку ўваход у царкву, знешні выгляд і выгляд унутры храма.

Царква Усіх Святых на могілках
вёскі Загор’е Сенненскае (страчана)

	У 1555 годзе ў Загор’і Сенненскім на могілках існавала царква (капліца) Усіх Святых, у якой знаходзілася мармуравая пліта, надпіс на якой на польскай мове свендчыў, што пад плітой пахаваны Януш Храптовіч, і дата – 1555 год.
	Вядома, што свяшчэннік Клімент Савіч, які з 1845 года, на працягу больш чым 25 год служыў у Загор’і Сенненскім у царкве Св. Спаса і, пазней, у новай Свята-Троіцкай царкве, у 1852 годзе пабудаваў на могілках царкву Прасвятой Багародзіцы, – магчыма, на тым месцы, дзе быў пахаваны Януш Храптовіч.
	На сённяшні дзень пліты на месцы пахавання Храптовіча няма. Захавалася частка каменных падмуркаў царквы з прыступамі.

44. Кулагін, А. М. Царква ў гонар Святой Троіцы:             [в. Загор’е Сенненскае, Навагрудскага раёна] / А. М. Кулагін // Праваслаўныя храмы на Беларусі: энцыклапедычны даведнік. – Мн., 2007. – C.86.
45. Кулагін, А. М. Свята-Троіцкая царква: [в. Загор’е Сенненскае, Навагрудскі раён] / А. М. Кулагін // Праваслаўныя храмы на Беларусі: энцыклапедычны даведнік. – Мн., 2001. – C.171-172. 
46. Храм святого благоверного князя Александра Невского в селе Загорье Сенненское // Новогрудской епархии – 690. – Жировичи, 2007. – С.30.
47. Лакотка, А. Драўлянае дойлідства Навагрудчыны / Аляксандр Лакотка // Памяць: гісторыка-дакументальная хроніка Навагрудскага раёна. – Мінск, 1996. – С. 231-232.
48. Габрусь, Т. Архітэктурныя помнікі Навагрудчыны / Тамара Габрусь // Памяць: гісторыка-дакументальная хроніка Навагрудскага раёна. – Мінск, 1996. – С.161.
49. Свята-Троіцкая царква: [в. Загор’е Сенненскае, Навагрудскага раёна] / укладальнік І. С. Грынь // З гісторыі праваслаўных храмаў на Навагрудчыне. – Навагрудак, 1996.– C.16-17.
СТРАЧАНАЯ  СПАДЧЫНА
СВЯТА – ПЕТРА – ПАЎЛАЎСКАЯ ЦАРКВА
в.  ІЗВА
	У 1757 годзе ў вёсцы Ізва на могілках памешчыкам Сабалеўскім была пабудавана драўляная Свята -Петра-Паўлаўская царква. У 1864 годзе яе прыход складаў: 244 мужчыны і 273 жанчыны. Царква валодала 5 дзесяцінамі сядзібнай, ворнай і сенакоснай зямлі.

СВЯТА-УЗНЯСЕНСКАЯ  ЦАРКВА
в.  КАЗЁННЫЯ ЛЫЧЫЦЫ 

	Вядома, што яна існавала ў 1864 годзе як прыпісная да Лаўрышаўскай Свята-Успенскай царквы. У 30-х гадах ХХ стагоддзя драўляны будынак царквы быў разбураны. 

ЦАРКВА  в.  КОСІЧЫ
	Вядома, што існавала ў 1559 годзе.

50. З гісторыі праваслаўных храмаў на Навагрудчыне: [у т. л. пра цэрквы вёсак: Ізва, Казённыя Лычыцы, Косічы Навагрудскага раёна] / укладальнік: І. С. Грынь. – Навагрудак, 1996. – С.17-18.
СВЯТА-ГЕОРГІЕЎСКАЯ  ЦАРКВА
в.  КУПІСК

[image: ]У 1594 годзе Адам Храптовіч ахвяраваў сродкі на будаўніцтва ў Купіску на могілках Свята-Георгіеўскай царквы. Па пісьмовых звестках вядома, што ў 1680, 1798 гадах гэтая царква адносілася да Сенненскай уніяцкай парафіі. У 1864 годзе яна адносілася да Сенненскага праваслаўнага прыходу царквы Святой Троіцы. У 1991 годзе будынак, узведзены ў 2-й палове ХХ стагоддзя быў адрамантаваны.
	У 2001 годзе зарэгістраваны прыход. У цяперашні час царква дзейнічае.




ЦАРКВА  СВЯТОГА  ВЯЛІКАМУЧАНІКА ГЕОРГІЯ-ПЕРАМОГАНОСЦА  в.  ЛЕШЧАНКА

	Пабудаваны намаганнямі начальства ЛПП і настаяцеля прыходу в. Уселюб у 2001-2005 годах з кірпіча ў форме карабля. Прыпісная да Уселюбскага прыходу.

51. Царква святога вялікамучаніка Георгія-Перамоганосца: [царква ў в. Лешчанка Навагрудскіага раёнаа] // Новогрудской епархии – 690. – Жировичи, 2007. – С. 42.
52. З гісторыі праваслаўных храмаў на Навагрудчыне: [у т. л. пра царкву святога вялікамучаніка Георгія-Перамоганосца в. Лешчанка Навагрудскага раёна] / укладальнік: І. С. Грынь. – Навагрудак, 1996. – С.18.


ЦАРКВА  ПРАСВЯТОЙ  БАГАРОДЗІЦЫ
в.  ЛАЎРЫШАВА

	Царква знаходзіцца ў паўднёвай частцы вёскі. Пабудавана ў 1768 годзе з дрэва як уніяцкая манастырская царква. У канцы ХІХ стагоддзя перабудавана ў праваслаўную: над галоўным (заходнім) фасадам пастаўлена васьмігранная шатровая вежа, зроблены бакавыя прыбудовына ўсю вышыню аснаўнога аб’ёму. Царква ў плане крыжападобная, ва ўсходняй яе частцы пяцісценная апсіда з 2 рызніцамі, з захаду да галоўнага фасада прымыкае невялікі тамбур. Асноўны аб’ём накрыты двухсхільным дахам. Сцены прарэзаны высокімі прамавугольнымі аконнымі праёмамі і гарызантальна ашаляваны. Дах над аспідай завершаны галоўкай. Інтэр’ер зальны, перакрыццё бэлечнае. Хоры падтрымліваюцца 2 чатырохграннымі калонкамі, агароджаны драўлянымі балясінамі.
	53. Царква – помнік драўлянага дойлідства // 
Новогрудской епархии – 690: [в т. ч. про храм Успения Пресвятой Богородицы в селе Лавришево Новогрудского района]. – Жировичи, 2007. – C.19.
54. Успенская царквыа: [пра царкву ў в. Лаўрышава Навагрудскага раёна] // Збор помнікаў гісторыі ікультуры Беларусі. Гродзенская вобласць. – Мінск, 1986. – С.271-271.

СВЯТА-УВАСКРАСЕНСКАЯ   ЦАРКВА
ЛАЎРЫШАЎСКАГА   МАНАСТЫРА

	Пабудаваная ў 2-й палове ХІІІ стагоддзя перад Лаўрышаўскім манастыром сынам Літоўскага князя Трайдзена-Рымунтам у юнацтве – іераманахам Васілем (Лаўрэнціем). Далейшы лёс невядомы.

СВЯТА-ЕЛІСЕЕЎСКАЯ  ЦАРКВА
в.  ГНЕСІЧЫ   (ЛАЎРЫШАВА)

	Царква знаходзіцца на месцы старажытнага, існаваўшага з сярэдзіны ХІІІ стагоддзя Лаўрышаўскага манастыра. У 2000 годзе тут была пабудавана Свята-Елісееўская царква. У 2001 годзе зарэгістрыраваны прыход і ўзведзена памяшканне для браціі. У цяперашні час у царкве праходзяць богаслужэнні.


СВЯТА-ПЕТРАПАЎЛАЎСКАЯ ЦАРКВА
в.  ЛІТОЎКА
	Вядомая з 1680 года як філіяльная царква ўніяцкай парафіі на могілках. У 1864 годзе вядомая як праваслаўная, прыпісная да царквы ў Ізве. Цяпер не існуе.
55. З гісторыі праваслаўных храмаў на Навагрудчыне: [у т. л. пра царкву святога вялікамучаніка Георгія-Перамоганосца] / укладальнік: І. С. Грынь. – Навагрудак, 1996. – С.21.

ЦАРКВА СВЯТОГА ПРАРОКА ІЛІІ Ў
[image: ]г.п. ЛЮБЧА
	Царква ў імя святога прарока Іліі знаходзіцца ў цэнтры пасёлка Любча Навагрудскага раёна Гродзенскай вобласці. Пабудавана ў 1910-1914 гг. з цэглы на месцы драўлянага храма.
	Архітэктура. Помнік архітэктуры рэтраспектыўна-рускага стылю. Асновай падоўжана-восевай кампазіцыі з’яўляецца кубападобны аб’ём малітоўнай залы, накрыты 4-схільным дахам з цыбулепадобнай галоўкай у завяршэнні. Па восі захад-усход да яго далучаны прытвор, завершаны 2-яруснай шатровай з галоўкай вежай-званіцай і паўкруглая апсіда. Фасады расчлянёны вузкімі арачнымі аконнымі праёмамі ў ліштвах у форме какошнікаў. Галоўны ўваход аформлены магутным арачным парталам пад 2-схільным пакрыццём.
З гісторыі храма. У адпаведнасці з пісьмовымі крыніцамі вядома, што ў 1798 годзе ў Любчы згарэла царква святога Ільяша. У 1840 годзе у Любчы была пабудавана драўляная Свята-Ільінская царква. У 1858 годзе храм быў капітальна адрамантаваны. У 1879 годзе ўнутраная плошча царквы складала 35 квадратных сажняў.  Новы іканастас быў пафарбаваны ў белы колер, з пазалочанымі карнізамі і рамкамі, складаўся з 13 добрага пісьма ікон.  Царква з’яўлялася творам народнага дойлідства, валодала каля 45 дзесяцінамі сядзібнай, ворнай, сенакоснай і няўдобіц. Граматных у прыходзе было каля 5 %. 
Зараз царква дзейнічае як прыходская.
56. Праваслаўныя храмы Беларусі: [у т. л. пра царкву святога прарока Іліі ў г.п. Любча Навагрудскага раёна] / А. М. Кулагін, З. Э. Герасімовіч, У. П. Свентахоўскі. – Мінск:  БелЭн, 2007. – 234 с.
57. З гісторыі праваслаўных храмаў на Навагрудчыне: [у т. л. пра царкву святога прарока Іліі ў пасёлку Любча Навагрудскага раёна] / укладальнік: І. С. Грынь. – Навагрудак, 1996. – С.22.
58. Новогрудской епархии – 690: [в т. ч. про храм святого пррока Іліі в г.п. Любча Новогрудского района Гродзенскай вобласці]. – Жировичи, 2007. – C.-23-22.

СТРАЧАНАЯ СПАДЧЫНА
СВЯТА-ПАКРОЎСКАЯ  ЦАРКВА  НА  МОГІЛКАХ
г.п.  ЛЮБЧА

	У 1864 годзе ў Любчы на могілках існавала пабудаваная памешчыкам Львом Вітэнштэйнам, драўляная 3 класа праваслаўная Свята-Пакроўская царква. Яна мела каля 60 дзесяцін сядзібнай, ворнай і сенакоснай зямлі. Прыход складаў 1174 мужчын і 1191 жанчын. Прыпісной да яе была Свята-Троіцкая Падліпская царква каля Войнава. 
	Архітэктура царквы была вырашана прамавугольным зрубам на падмурку. Была накрыта гонтавым дахам з макаўкай ў цэнтры. Уваход быў праз каркасны, абшыты цёсам, прытвор. Складзеная з часаных брусоў сцены прарэзвалі 2 аконныя праёмы. Званіца ў выглядзе чатырохслуповага навесу стаяла асобна. 
У цяперашні час Свята-пакроўская царква не існуе. Захаваліся рэшткі падмуркаў. З’яўлялася помнікам народнага дойлідства.

СВЯТА-ДЗМІТРЫЕЎСКАЯ ЦАРКВА
в.  ЛЯХАВІЧЫ

Вядома, што ў 1864 голзе яна была прыпісной да Поўберажскага праваслаўнага прыходу. Існавала на могілках. Драўляны будынак быў пабудавыаны прыхаджанамі.

СВЯТА-НІКОЛЬСКАЯ ЦАРКВА
в.  НЯГНЕВІЧЫ
[image: D:\Биб-ка 2 комп\Библиотека_2 компьютер\Библиотека1\Помн_к_ Навагрудчыны\июль2010\Свята-Н_кольская царква.png]З левага боку пры ўездзе ў вёску Нягневічы на невялікім ўзвышшы можна ўбачыць старыя камяні. На гэтым месцы ў ХІХ стагоддзі стаяла невялікая драўляная царква. Яна размяшчалася на могілках, каля дарогі са Шчорсаў на Навагрудак.
Першыя вядомыя пісьмовыя звесткі пра існаванне Свята-Нікольскай драўлянай царквы ў вёсцы Нягневічы адносяцца да 1680 года. Яна з’яўлялася парафіяльнай уніяцкай царквой. Драўляная царква аднесена да кампазіцыі прасцейшага восевага тыпу.
У 1864 годзе згадваецца як праваслаўная. Адносілася да 3 класа. Мела 37 дзесяцін сядзібнай, ворнай і сенакоснай зямлі. Прыход складаў 1252 мужчыны і 1460 жанчын.
У 1874 годзе царква была капітальна адрамантавана на сродкі прыхаджан.
У 1879 годзе яна ўяўляла сабой драўляны будынак на каменным падмурку ў форме прадаўгаватага прамавугольніка з адным глухім купалам пасярэдзіне і званіцаю на франтоннай частцы. Дах быў пакрыты гонтай. Вокны размяшчаліся ў адзін рад. Дзвярэй было трое. Унутраная плошча складала 35 кв. сажань. Столь і падлога былі пасланыя дошкамі, сцены пафарбаваныя клееваю фарбаю. Да ацяплення прыстасавана не была. Іканастас, пафарбаваны ў ружовы колер, з пазалочанымі карнізамі і рамамі, складаўся з сямі ікон.
У царкве знаходзілася асабліва шануемая ікона Свяціцеля Мікалая памерам 2 і ¼ вяршкі, напісаная на палатне і аздобленая металічнаю пазалочанаю рызаю.
Прыход складаў: мужчын – 1903, жанчын – 1979.  У 1901 годзе прыход складаў 2844 чалавекі.

Драўляная царква згарэла ў 1944 годзе за некалькі дзён да вызвалення вёскі ад немцаў. На ўскраіне вёскі разгарэўся бой паміж партызанамі і немцамі. Адступаючы, партызаны схаваліся ў царкве, іх абстрэльвалі і адзін снарад трапіў у званіцу, успыхнуў моцны пажар. Нават іконы выратаваць не паспелі. Царква згарэла да падмурка.
Запісана са слоў навуковага супрацоўніка
 Навагрудскага гісторыка-краязнаўчага музея
 Драчылоўскай Кацярыны Анатольеўны.

У цяперашні час царква не існуе. Захаваліся фрагменты падмурка.

59. Мікалаеўская царква: [ в. Нягневічы Навагрудскага раёна] // Збор помнікаў гісторыі і культуры Беларусі. Гродзенская вобласць. – Мінск, 1986. – С. 276. 
60. Свята-Мікалаеўская царква: [в. Нягневічы, Навагрудскі раён] / Кулагін, А. М. // Праваслаўныя храмы на Беларусі: энцыклапедычны даведнік. – Мінск, 2001. – С. 275. 
61. Свята-Нікольская царква: [в. Нягневічы, Навагрудскі раён] / укладальнік: І. С. Грынь // З гісторыі праваслаўных храмаў на Навагрудчыне. – Навагрудак, 2003. – С. 22-23. 

ЦАРКВА Ў ІМЯ КАЗАНСКАЙ
іконы БОЖАЙ  МАЦІ  в.  НЯГНЕВІЧЫ

[image: D:\Биб-ка 2 комп\Библиотека_2 компьютер\Библиотека1\Помн_к_ Навагрудчыны\август2010\Церковь имени Казанской иконы Божей Матери.png]У 1629 годзе, згодна вядомым пісьмовым крыніцам, у Нягневічах адбылася закладка касцёла.
У 1853 годзе на сродкі мясцовага ксяндза Войцэха Савіцкага быў пабудаваны новы мураваны касцёл “Зачацця Паннай”, асвечаны ў 1855 годзе.
У 1865 годзе гэты касцёл пераасвечаны як праваслаўная царква Казанскай іконы Божай Маці.
Уяўляе сабой прамавугольны ў плане аб’ём з трохграннай апсідай. Галоўны фасад завершаны трохвугольным франтонам, у цэнтры якога 2 спараныя паўцыркулярныя аконныя праёмы, дэкарыраваныя сандрыкамі і дэнтыкуламі.
Сцены храма прарэзаны высокаразмешчанымі паўцыркулярнымі вокнамі, паміж якімі – плоскія пілястры.
[image: ]У інтэр’еры два рады прафіляваных мураваных слупоў (усяго 4) падзяляюць прастору на тры нефы, якія раскрываюцца арачнымі праёмамі. Перакрыццё плоскае.
Пры ўваходзе – тамбур і дзве бакоўкі. Над тамбурам размешчаны хоры. Побач з царквой пабудавана двух’ярусная мураваная званіца.
У царкве знаходзіцца ікона другой паловы XVIII стагоддзя “Святое сямейства”.
У 1879 годзе іканастас быў пафарбаваны ў ружовы колер з пазалочанымі карнізамі. Складаўся з пяці ікон.
Царква валодала 25 дзесяцінамі зямлі і 4 дзесяцінамі сенажацяў.
У 1902 годзе прыход царквы складаў 2500 прыхажан, 8 пасёлкаў, царкоўна-прыходская школа, да яе прыпісаны дзве могілкавыя царквы.
З 1918 па 1944 гг. дзейнічала як касцёл. А з 1944 года, пасля таго як згарэла Свята-Мікалаеўская царква, зноў перайшла да праваслаўных.
У цяперашні час царква Казанскай іконы Божай Маці дзейнічае як прыходская.

62. Свята-Казанская царква: [в. Нягневічы, Навагрудскі раён] / А. М. Кулагін // Праваслаўныя храмы на Беларусі: энцыклапедычны даведнік.– Мінск, 2001.–    С.148-149.
63. Царква ў імя іконы Божай Маці: [в. Нягневічы, Навагрудскі раён] / укладальнік І. С. Грынь //                 З гісторыі праваслаўных храмаў на Навагрудчыне.– Навагрудак, 2003.– С.23.

СТРАЧАНАЯ СПАДЧЫНА
СВЯТА-ГЕОРГІЕЎСКАЯ ЦАРКВА
Ў В. НЯГНЕВІЫ НА МОГІЛКАХ

Першае вядомае пісьмовае згадванне пра Св.-Георгіеўскую царкву ў Нягневічах адносіцца да 1511 года. У 1680 годзе яна была прыпісной да ўніяцкай парафіі. У сярэдзіне ХХ стагоддзя зачынена, у цяперашні час не дзейнічае. Драўляны будынак амаль разбурыўся.

СВЯТА-ПЕТРА-ПАЎЛАЎСКАЯ УАРКВА
В.  НЯНЬКАВА
У 1680 годзе ў Нянькаве існавала каплічка Сенненскай уніяцкай парафіі. У 1750 годзе памешчыкам Вайніловічам была пабудавана з дрэва новая ўніяцкая Петрапаўлаўская царква. У 1835 годзе прыход быў скасаваны і Свята-Петра-Паўлаўская царква стала прыпісной да Загор’е Сенненскага прыходу. У сярэдзіне ХХ стагоддзя будынак быў разабраны. У цяперашні час не існуе. Засталіся рэшткі падмуркаў. 

64. Свята-Георгіеўская царква в. Нягневічы на могілках. Свята-Петра-Паўлаўская царква в. Нянькава: [вв. Нягневічы, Нянькава Навагрудскага раёна] / укладальнік І. С. Грынь // З гісторыі праваслаўных храмаў на Навагрудчыне.– Навагрудак, 2003.– С.23. 

СВЯТА-РАЖСТВА-БАГАРОДЗІЦКАЯ ЦАРКВА  в.  ПОЎБЕРАГ[image: ]Да 1652 года адносіцца першае вядомае пісьмовае згадванне пра існаванне царквы ў вёсцы Поўбераг.
У 1798 годзе ў Поўберазе – цэнтры ўніяцкай парафіі, – існавала драўляная царква Прасвятой Багародзіцы.
У 1839 годзе на ўсходнім ускрайку вёскі прыхаджане ўзвялі драўляны, на каменных слупах праваслаўны храм Ражства Прасвятой Багародзіцы.
У 1864 годзе царква адносіцца да 5 класа, мела 40 дзесяцін зямлі.
 Прыхаджан было 1630 мужчын, 1715 жанчын.
 У 1879 годзе агульная колькасць прыхаджан складала 3089 чалавек.
Царква з’яўляецца помнікам народнага дойлідства. Уяўляе сабой прамавугольны, ў плане каркаснай канструкцыі, будынак, у выглядзе карабля. Паміж мураванымі слупамі складзены драўляныя сцены. Над аб’ёмам двухсхільны дах з галоўкай на вільчаку.
Галоўны фасад вылучаны трохвугольным франтонам, у цэнтры якога на 3-х драўляных калонках умацаваны звон.
У цяперашні час дзейнічае як прыходская.

65. Царква ў гонар Ражджаства Прасвятой Багародзіцы: [в. Поўбераг, Навагрудскі раён] /               А. М. Кулагін // Кулагін А.М. Праваслаўныя храмы на Беларусі: энцыклапедычны даведнік – Мн., 2007. – С.337 
66. Новогрудской епархии – 690: [в т. ч. про храм Рождества Пресвятой Богородицы в с. Полберег Новогрудского района Гроднеской области]. – Жировичи, 2007. – C. 32-33.
67. Свята-Ражства-Багародзіцкая царква: [в. Поўбераг, Навагрудскі раён] / А. М. Кулагін // Кулагін, А.М. Праваслаўныя храмы на Беларусі: энцыклапедычны даведнік – Мн., 2001. – С.168. 
68. Свята-Ражства-Багародзіцкая царква: [в. Поўбераг, Навагрудскі раён] / укладальнік: І. С. Грынь //                  З гісторыі праваслаўных храмаў на Навагрудчыне. – C.23 

СТРАЧАНАЯ СПАДЧЫНА

ЦАРКВА РАЖСТВА ПРАСВЯТОЙ БАГАРОДЗІЦЫ  в. СЕЛІШЧА

	У 1886 годзе ў вёсцы Селішча існавала прыпісная драўляная царква Ражства Прасвятой Багародзіцы, якая адносілася да Нягневіцкай царквы казанскай іконы Божай Маці. 

ЦАРКВА СВЯТОЙ ВЯЛІКАМУЧАНІЦА ВАРВАРЫ
в.  СУЛЯТЫЧЫ

	Храм вядомы з 1433 года. У 1680 годзе ў ім захоўваўся сярэбраны каўчэжац з часцінкай мошчаў святой вялікамучаніцы Варвары. Драўляны храм быў цэнтрам уніяцкай парафіі. У 1824 годзе мясцовы памешчык Язвінскі ўзвёў новы драўляны будынак царквы. У 1860 годзе яна была прыпісной да царквы Святой ганны. У сярэдзіне ХХ стагоддзя будынак царквы разабралі. Зараз храм не існуе. Захаваліся рэшткі падмурка.

ЦАРКВА СВЯТОЙ ПРАВАСЛАЎНАЙ ГАННЫ
в.  СУЛЯТЫЧЫ

	У 1850 годзе ў Сулятычах быў пабудаваны новы мураваны будынак прыходскага храма. У 1875 годзе прыход скасаваны, царква стала прыпісной да Ваўкавіцкага прыходу. У 1864 годзе царква валодала 40 дзесяцінамі зямлі, адносілася да 5 класа, прыход складаў 714 мужчын і 744 жанчын. У 1890 годзе быў зроблены новы алтар на сродкі О’Рурка. Было 1600 прыхажан. У 30-я гады ХХ стагоддзя мураваны будынак царквы быў ператвораны ў каталіцкую капліцу, якая ў 1-й палове ХХ стагоддзя зачынена.

СВЯТА-ПАКРОЎСКАЯ ЦАРКВА
в.  СЯНЕЖЫЦЫ

	Вядома як царква Прасвятой Багародзіцы з 1798 года. Вёска Сянежыцы ў той час была цэнтрам уніяцкай парафіі. Прыход царквы складаў 349 чалавек, спавядалася – 253. У 1864 годзе Свята-Пакроўская драўляная царква ў Сянежыцах існавала як прыпісная да Навагрудскага праваслаўнага прыходу. Справа аб будаўніцтве ў Сянежыцах мураванай царквы разглядалася Гродзенскім губернатарствам у 1833-1834 гадах. Царкву аднавілі ў 1872 годзе. Была зноў драўлянай. З’яўлялася прыпісной да Свята-Мікалаеўскай царквы ў Навагрудку. 
	Вядома, што ў 1879 годзе ў гэтай царкве знаходзілася мясцовая шануемая яе цудатворная ікона Пакрова Прасвятой Багародзіцы. Ікона была напісана на дошцы і мела памер у 2 аршыны. Для пакланення гэтай іконе ў Сянежыцы сцякалася вялікая колькасць богамольцаў.
[image: D:\Биб-ка 2 комп\Библиотека_2 компьютер\! Православные храмы Новогрудчины- 700- 07.2011\Место храма в д. Сенежицы\3.jpg]	Каля царквы ляжыць камень-следавік. На ім, згодна паданню, застаўся адбітак нагі Божай Маці. Людзі астаўлялі ахвяраванні на гэтым камяні. За паўкіламетра ад царквы, на ўскрайку лесу, бруіла некалі крынічка. Мясцовсць, якая вяла да крынічкі, называецца Святы роў. Богамольцы на каленях ішлі Святым ровам ад царквы да крынічкі. Лічылася, што вада з гэтай крыніцы дапамагае пры хваробе вачэй. 
	Ад царквы захаваліся толькі частка падмуркаў. Страчана ікона. Крынічка перастала бруіць. Застаўся толькі камень-следавік.
69. З гісторыі праваслаўных храмаў на Навагрудчыне: святыні зямлі Навгрудскай: [аб страчанай спадчыне: царква Ражства Прасвятой Багародзіцы В. Селішча, царква св. вмчц. Варвары в. Сулятычы, царква св. прв. Ганны в. Сулятычы, Свята-Пакроўская царква               в. Сянежыцы Навагрудскага раёна] / укладальнік :             І. С. Грынь .– Навагрудак, 2003.– С.24-25. 


ЦАРКВА СВЯТОГА АРХАНГЕЛА МІХАІЛА
[image: D:\Биб-ка 2 комп\Библиотека_2 компьютер\Библиотека1\Помн_к_ Навагрудчыны\декабрь 2009\Свято-Михайловская церковь.png]в.   УСЕЛЮБ
	Знаходзілася на могілках. Пабудавана ў 1848 годзе з цэглы на месцы храма 1630 года. Прастольнае свята    21 лістапада.
	Гэта помнік архітэктуры барока і рэтраспектыўна-рускага стылю. Вырашана прамавугольным у плане аб’ёмам з паўкруглай апсідай, 2–схільны дах над якім на 8–гранным барабане ўзвышаецца цыбулепадобная галоўка. Магутныя плоскасныя сцены (таўшчыня 1,5 метра) расчлянёны прамавугольнымі аконнымі праёмамі з глыбокімі адхіламі. Над 3–вугольным франтонам галоўнага фасаду надбудавана драўляная званічка (васьмярык на чацверыку) з цыбулепадобнай галоўкай. Будынак быў узведзены з верасу і сырой гліны. Сцены маюць таўшчыню 1,5 метра. Яны расчляняюцца прамавугольнымі аконны-мі праёмамі з глыбокіміі адхіламі. Вокны размешчаны ў адзін рад. 
У інтэр’еры плоскую столь падтрымліваюць 2 слупы, 3–гранны іканастас вылучае апсіду і бакавыя рызніцы, пры ўваходзе створаны нартэкс з хорамі на 2–м ярусе. 
Найбольш намоляны, па мяркаванню вернікаў – абраз 1761 года Варвары шматпакутніцы.
Асобна перад храмам пастаўлена 2–ярусная чацверыковая мураваная званіца-брама завершаная шатром з макаўкай. У яе афармленні выкарыстаны кілепадобныя франтоны. 

СТРАЧАНАЯ СПАДЧЫНА

Царква Святога Прарока, Прадцечы і Хрысціцеля Гасподня Іаана 
Існавала з 1680 году ва Уселюбе, які з’яўляўся цэнтрам уніяцкай парафіі. Царква была пабудавана з дрэва вялікім гетманам ВКЛ  Я. Радзівілам.
На яе месцы ў 1848 годзе была пабудавана з цэглы графам О’Руркам царква ў гонар Святога Архістраціга Міхаіла.
Царква святой вялікамучаніцы Варвары 

Вядома з 1879-1886 году, як царква на могілках. Была пабудавана з дрэва. У сярэдзіне ХХ стагоддзя разабрана. На яе месцы пабудаваны памятны крыж.

70. Кулагін, А. М. Свята - Міхайлаўская царква: [в. Уселюб, Навагрудскі раён] /А. М. Кулагін // Праваслаўныя храмы на Беларусі: энцыклапедычны даведнік.– Мн., 2007. – C.402. 
71. Кулагін, А.М. Царква ў імя святога архангела Міхаіла: [в. Уселюб, Навагрудскі раён] / А.М. Кулагін // Праваслаўныя храмы на Беларусі: энцыклапедычны даведнік.– Мн., 2007. – C.402.
72. Грыгор'ева, А. "А тут мой прычал...": [пра Уселюбскую царкву, Навагрудскі раён] / А. Грыгор'ева // Новае жыццё (Навагрудскi раён). – 2002. – 14 кастрычніка .
73. Свята-Міхайлаўская царква: [в. Уселюб, Навагрудскі раён] / укладальнік І. С. Грынь // З гісторыі праваслаўных храмаў на Навагрудчыне. – C.25.
74. Царква святой вялікамучаніцы  Варвары: [в. Уселюб, Навагрудскі раён] / укладальнік І. С. Грынь // З гісторыі праваслаўных храмаў на Навагрудчыне. –           C. 25.

ЦАРКВА  СВЯТОГА   ДЗМІТРЫЯ  САЛУНСКАГА
[image: ]в.  ШЧОРСЫ
Першыя звесткі пра існаванне ў мястэчку Шчорсы праваслаўнай царквы дайшлі да нас з часоў ранняга сярэднявечча.   На рызе храмавай	 іконы святога Дзмітрыя Салунскага мелася дата – 1386 год. Гэтая старажытная ікона святога вялікамучаніка Дзмітрыя Салунскага шанавалася мясцовымі жыхарамі як цудаторная. Яе памер складаў 1 аршын 12 вяршкоў. Ікону, напісаную на палатне, упрыгожвала сярэбраная рыза.
	Паданне гаворыць, што гэтая ікона з’явілася ў храме дзякуючы аднаму з пачынаоьнікаў магнацкага роду Храптовічаў, які ў час ныўдалай бітвы з татарамі даў зарок, калі застанецца жывым, на ўласныя сродкі стварыцьі і ахвяраваць царкве ікону святога воіна Дзмітрыя Салунскага. Магчыма, з гэтай падзеі і пачалася гісторыя Шчорсаўскай Свята-Дзмітрыеўскай Царквы. Верагодня, што храм і ікона з’явіліся ў Шчорсах адначасова.
	Па звестках 1488, 1549 гадах царква ў Шчорсах была праваслаўнай. У 1680 годзе гэта ўжо ўніяцкі парафіяльны храм з прыходам 323 чалавек. У 1758 годзе старая , драўляная Свята-Дзмітрыеўская царква згарэла. У 1776 годзе на месцы старой царквы шчорсаўскі памешчык, граф Іаахім Літавор Храбтовіч, паставіў новы мураваны храм. Яго будаўніцтва вялося разам з узвядзеннем новага сядзібна-паркавага ансамбля маёнтка Шчорсы, па праекту італьянскіх архітэктараў Дж. Сака і К. Скампані, кіраваў пабудовай французкі архітэктар Якуб Габрыель. 	Архітэктура царквы спалучала рысы барока і класіцызму. Галоўным (заходнім) фасадам храм выходзіць на сквер на перакрыжаванні верхняй і ніжняй вуліц. Аднанефавы, прамавугольны ў плане, будынак пакрыты двухсхільным дахам. Апсіда і бакавыя памяшканні размешчаны ў асноўным аб’ёме. На галоўным фасадзе на чатырохступеньчатай аснове – чатыры масіўныя слупы, што ўтвараюць порцік, завершаны трохвугольным франтонам. Над ім – невысокая вежа-званіца на чацверыковай аснове (завяршэнне вежы не захавалася).Сцяна галоўнага фасада расчленена плоскімі лапаткамі, паміж якімі – невысокіяневялікія прамавуголдьныя праёмы. Бакавы я фасады двух’ярусныя, падзеленыя шырокімі прафіляванымі карнізамі, размешчанымі на ўзроўні порціка галоўнага фасада. Сцены першага яруса дэкарыраваныя лапаткамі і падзеленыя прамавугольным аконным прёмам, другога – лучковымі аконнымі праёмамі і завершаныя прфіляванымі карнізамі. 
	Інтэр’ер зальны, перакрыцці – цыліндрычныя скляпенні з распалубкамі на падпружных арках. Сцены дэкарыраваныя падвойнымі пілястрамі. Дэкарыраванае афармленне інтэр’ера не захавалася. Пяціярусны ікангастас на 16 ікон быў пафарбаваны ў белы колер, з пазалочанымі карнізамі і разьбою. 
Па апісанні 1879 года , у царкве знаходзіўся спіс цудатворнай Ціхвінскай іконы Божай Маці памерам 11 вяршкоў, упрыгожаны металічнаю рызаю З надпісу на ёй выцякала, што гэтую ікону падчас вайны 1812 года нейкі вестфалец з арміі Напалеона ўкраў у Маскве. Пры адыходзе арміі ён прадаў ікону шчорсаўскім яўрэям, якія знялі з іконы каштоўную срэбную рызу, а сам абраз перадалі ў Свята-Дзмітрыеўскую царкву. Сёння яе лёс невядомы. 
	У 1864 годзе царква мела 37 дзесяцін зямлі. Яе прыход складаў 1720 мужчын і 1866 жанчын. У 1879 годзе прыхаджан налічвалася звыш 5700 чалавек. У 1930-я гадах царква пацярпела ад пажару.
	З 1988 года Свята-Дзмітрыеўская царква зноў дзейнічае як прыходская.
	З’яўляецца помнікам архітэктуры пераходнага перыяду ад барока да класіцызму.

СТРАЧАНАЯ СПАДЧЫНА
Царква ў Царкоўна (зараз Шчорсы)
У 1777 годзе ў Царкоўна (зараз Шчорсы) была царква.

СВЯТА-ГЕОРГІЕЎСКАЯ ЦАРКВА Ў  в. ШЧОРСЫ
НА МОГІЛКАХ
Паводле пісьмовых звестак , драўляная Свята-георгіеўская царква існавала ў Шчорсах у 1886,            1897 гадах. 
Царква ў вёсцы Дольная (цяперШчорсы).
Існавала ў 1886 годзе.
75. Царква Святога Дзмітрыя Салунскага вёскі Шчорсы: [у т. л. пра страчаныя цэрквы в. Царкоўна (зараз Шчоры) і в. Дольная (зараз Шчорсы)  Навагрудскага раёна] / укладальнік: І. С. Грынь // З гісторыі праваслаўных храмаў на Навагрудчыне. –           C. 25-26.

Царква Ражства Прасвятой Багародзіцы
в.  ЯТРА
[image: ]	Першае пісьмовае згадванне пра ўніяцкую царкву ў Ятры адносіцца да 1761 года. У 1773 годзе памешчыца Кашынцава пабудавала царкву ў гонар Ражства Прасвятой Багародзіцы на свае ўласныя сродкі, яна мела форму карабля. У 1864 годзе гэтая царква адносілася да 5 класа. Мела 40 дзесяцін зямлі. Прыход складаў 949 мужчын, 955 жанчын. У 1879 годзе царква ўяўляла сабой драўляны прамавугольны ў плане будынак з адным глухім купалам, драўлянай страхой. Мела 2 дзвярэй. Насланая дошкамі столь падтрымлівалася 6 драўлянымі слупамі. Дашчаты іканастас быў пафарбаваны ў белы колер з пазалочанымі карнізамі, рамамі і разьбою. Ён складаўся з 8 іконаў, размешчаных у адзін ярус. Званіца стаяла асобна. 
	Сярод прыхажан было 1099 мужчын і 1106 жанчын. Прыхажане былі даволі рэлігійнымі. Большасць з іх займалася земляробствам. Царква мела зямлі: сядзібнай – 3 дзесяціны, ворнай – 35 дзесяцін,, сенакосаў – 8 дзесяцін.
[image: images]	У 1929-1939 гадах настаяцелем царквы быў свяшчэннік Кіпрыян Клімуц, асуджаны за веру Хрыстову савецкай ўладай і прыняўшы пакутніцкі вянец у папраўча-працоўным лагеры ў 1942 годзе.
	У гады другой міравой вайны мясцовыя партызаны ўзарвалі царкву, бо баяліся, што немцы выкарыстуюць яе для абароны. 
	У цяперашні час былы будынак царквы не існуе. Пад царкву прыстасаваны былы дом свяшчэнніка. Там і праводзяцца богаслужэнні. Царква была асвечана ў 1987 годзе.

76. Житие священномученика Киприана, пресвитера Ятранского / Издательский совет Белорусской Православной Церкви; Комиссия по канонизации святых Новогрудской епархии; ответ. за вып.: священник Г. Логин. – Новогрудок, 2011. –                  28с.: 1[порт.].
77. З гісторыі праваслаўных храмаў на Навагрудчыне:     [у т. л. пра царкву Ражства Прасвятой Багародзіцы ў вёсцы Ятра, Навагрудскага раёна] / уклад. І. С. Грынь. – Навагрудак, 1996. – С.26.
78. Новогрудской епархии – 690: [в т. ч. о Храме Рождества Пресвятой Богородицы в селе Ятра, Новогрудского района]. – Жировичи, 2007. – С.38-39.


[image: http://grodnonews.by/uploads_cache/fe17685f6f73c32554382fad6091c356.jpg]Услаўленне святара Кіпрыяна Клімуца

	Ліда яшчэ не ведала падзеі такой важнасці, але 3-4  жніўня запомніцца ўсім, хто пабываў у Свята-Міхайлаўскім кафедральным саборы горада. Услаўленне святога – гэта асаблівыя ўрачыстасці, у іх прымае ўдзел ўвесь епіскапат Сінода Беларускай Праваслаўнай Царквы – архіепіскапы і епіскапы начале з Мітрапалітам Мінскім і Слуцкім Філарэтам, Патрыяршым Экзархам усяе Беларусі. Сам па сабе прыезд адразу ўсіх архірэяў - знамянальная падзея. Калі моляцца архіпастыры, заклікаючы Госпада, Маці Яго Прачыстую і святых угоднікаў, у храме, здаецца, адчуваецца благадатная прысутнасць жыхароў неба. Святыя, паводле вучэння Царквы, - гэта людзі, якія з прычыны свайго праведнага жыцця, подзвігаў або пакутніцтва на славу Божую пасля смерці зрабіліся заступнікамі і прадстаўнікамі за нас перад Богам Суд над нябожчыкам творыць Гасподзь, Ён адзін ведае долю, якая ўгатаваная кожнаму з нас. Але Царкве, якая з'яўляецца – “слупам і зацвярджэннем Ісціны”- адчыняецца, што некаторыя з спачылых дагадзілі Богу сваім святым жыціем, дасягнулі вечнай асалоды і прадстаўніцтва за нас перад Яго Прастолам. Прызнанне Царквой таго ці іншага з яе памерлых членаў знаходзяцца ў гурце ўгоднікаў Божых і называецца кананізацыяй.	 Слова кананізацыя ў пераводзе з грэчаскага “канонизо”, якое ў перакладзе азначае "узаконьваць". Гэта ўзаконьванне здзяйсняецца праз асаблівую пастанову царкоўнай улады – шанаваць, як святога памерлага падзвіжніка веры і набожнасці.
	Слаўна і пахвальна тое месца на зямлі, якое мае свайго нябеснага заступніка, малітоўніка перад Госпадам, бо малітва праведніка - як свяцільнік, што гарэў непагасна ў манастырах Бога нашага.
	Яшчэ адным святым малітоўнікам стала больш на нашай зямлі - гэта Святар Кіпрыян Іванавіч Клімуц.


Шлях да святасці
[image: икона]
	Нарадзіўся будучы святар Кіпрыян Клімуц ў 1897 годзе ў вёсцы Альховы, цяпер Ваўкавыскі раён Гродзенскай вобласці ў беднай сялянскай сям'і. З шасцярых дзяцей ён быў старэйшым. Вернікі бацькі выхоўвалі дзяцей у страху Божым, а сына Кіпрыяна нават рыхтавалі да паступлення ў Варшаўскую Духоўную семінарыю, марылі, каб ён стаў святаром. Але пачалася Першая сусветная вайна, і сям'я вымушана была пераехаць у Расію. Курс семінарскіх навук Кіпрыян скончыў ужо ў Саратаўскай і Маскоўскай Духоўных семінарыях.
Цяжкі шлях, які вядзе да святасці. У жыцці давялося айцу Кіпрыяну спазнаць шмат памылак, да таго, як ён стаў на шлях служэння Хрысту. Рэвалюцыйны віхур захапіў далёкага ад палітыкі маладога чалавека, і вырвацца з яго патока было няпроста. Але характэрна тое, што Кіпрыян Клімуц, знаходзячыся ў Чырвонай Арміі, не ўваходзіў у лік членаў партыі бальшавікоў і ад сваіх рэлігійных перакананняў не адмаўляўся. Душа яго знемагала: яна не знаходзіла ні ў чым радасці і цвёрдай апоры ў жыцці. Нямым дакорам сумлення станавіліся разбураныя храмы, скінутыя са званіц званы, усё   ўзрастаючая бязбожнасць.
[image: ]	У ліпені 1921 года Кіпрыян Клімуц вярнуўся на Гродзеншчыну, якая ў той час адышла ў склад Польшчы. У гэтым жа годзе архіепіскапам Гродзенскім Уладзімірам (Ціханіцкім) ён быў пасвечаны ў святара. 
	На здымку храм у вёсцы Ятра, у якім служыў свяшчэннамучанік Кіпрыян. Узарваны ў 1943 годзе.
	Восем гадоў іярэй Кіпрыян служыў у розных прыходах Гродзенскай дыяцэзіі, а з студзеня 1930 года і аж да арышту – быў настаяцелем прыхода храма Ражства Найсвяцейшай Багародзіцы вёскі Ятра Пачапаўскай воласці (цяпер Навагрудскага раёна). 
	Ідэі бязбожнасці, нібы эпідэмія, дзівілі людзей, і айцец Кіпрыян прыкладаў нямала высілкаў для ўмацавання ў іх выратавальнай веры ў Бога. Усю сваю дзейнасць ён накіраваў на выкараненне ў свядомасці ўсялякай партыйнасці і палітыкі, выхаванне сваёй паствы ў духу праваслаўя. 
[image: ]	Вядома ж, гэта прыйшлося не па душы мясцовым актывістам падпольнай ячэйкі камуністычнай партыі, і ў 1939 годзе з прыходам у Заходнюю Беларусь Чырвонай Арміі над ім навісла сур'ёзная небяспека. Але святар не пакінуў свайго прыходу і прадаўжаў несці людзям святло веры Хрыстовай. Ён нібы растварыўся ў служэнні, сэрцам імкнучыся да Госпада.

Абвінавачванне, якое было прад’яўлена 
айцу Кіпрыяну Клімуцу
10 кастрычніка 1939 айцец Кіпрыян быў арыштаваны органамі НКВД БССР. У першую чаргу яму ставілася ў віну "правядзенне антысавецкай агітацыі ...". А 4 верасня 1940 года іерэй Кіпрыян Клімуц "як сацыяльна небяспечны элемент" быў асуджаны на восем гадоў папраўча-працоўных лагероў. Для адбывання пакарання яго накіравалі ў Каргапольскі папраўча-працоўны лагер Архангельскай вобласці, дзе зведаў жорсткія пакуты. Памёр 9 верасня 1942 года ад голаду. 
	Святар загінуў за веру, сведчанне праўды і спадобіўся ў Госпада неўвядальнага вянка славы.
	Прыгавор, вынесены свяшчэннамучаніку 
Кіпрыяну. 4 верасня 1940года.

І вось прыйшоў час, калі мы, аднадушна заклікаючы ў малітвах яго на дапамогу, ўсклікаем: «Свяшчэннамучаніча Кіпрыяну, малі Бога пра нас!".

Архірэйскае богаслужэнне ў Ятранскім храме
[image: ]9 верасня ў храме Нараджэння Найсвяцейшай Багародзіцы вёскі Ятра Навагрудскага раёна адбылося святкаванне дня памяці свяшчэннамучаніка Кіпрыяна Клімуца. Боскую Літургію Высокапраасвяшчэннейшы архіепіскап Гурый здзяйсняў у саслужэнні святароў, якія ўваходзяць у Савет епархіі, а таксама святароў Навагрудскага благачыння. 
	У храме было шматлюдна і святочна. Пасля Боскай Літургіі Хрэсны ход, які ўзначаліў Кіруючы Архірэй, накіраваўся з малебным спевам да сельскіх могілак. Тут раней знаходзіўся храм Нараджэння Найсвяцейшай Багародзіцы, у якім са студзеня 1930 года аж да арышту - кастрычніка 1939 года - святар Кіпрыян Клімуц быў настаяцелем.
На месцы, дзе калісьці стаяў храм, усталяваны Крыж, каля якога быў здзейснены малебен. 
	На набажэнстве прысутнічалі галоўны саветнік старшыні Гродзенскага аблвыканкама Святаслаў Мікалаевіч Ліс, які быў ахрышчаны ў Ятранскай царкве, а таксама намеснік старшыні Навагрудскага райвыканкама Алена Яўгенаўна Ермакова.
79. Беседа с архипастырем: [с архиепископом Новогрудским и Лидским Гурием беседовал священник Вадим Кузьмич] / Вадим Кузьмич // Новогрудские епархиальные ведомости. – 2011. – №8. – август. – С.2,3.
80. Цигель,А. Прославление священника Киприана Климуца: [о кононизации священника Киприана Климуца ] / Андрей Цигель // Новогрудские епархиальные ведомости. – 2011. – №8. – август. –     С.4-5.
81. Козачок, С. Архиерейское богослужение в Ятранском храме: [о праздновании дня памяти священномученика Киприана Климуца в Ятранском храме Новогрудского района] / Сергей Козачок // Новогрудские епархиальные ведомости. – 2011. – №10. – август. – С.14.
82. Бибикова, А. Вера животворящая: [о торжествах в честь канонизации священномученика Киприана Климуца, священника храма Рождества Найсвятейшей Богородицы деревни Ятра Новогрудского района, которые проходили в городе Лида] / А. Бибикова // Гродзенская праўда. – 2011. – с. 1,4.
83. Щеглова, Л. Торжественное богослужение: священномученик Киприан Климуц канонизирован 4 августа в г. Лида / Л. Щеглова // Белорусская нива. – 2011. – (№139). – 6 августа. – С.3.

БОЛЬШЕ ЛЮБИТ НАС, 

ЧЕМ МОЖЕТ 

ЛЮБИТЬ ОТЕЦ, 

МАТЬ ИЛИ ДРУГ, 

ИЛИ КТО-ЛИБО ДРУГОЙ, 

И ДАЖЕ БОЛЬШЕ, 

ЧЕМ МЫ САМИ 

МОЖЕМ ЛЮБИТЬ СЕБЯ»

свт. Иоанн Златоуст

